
ХОТИРА АЗИЗ, ҚАДР МУҚАДДАС

ҲАР БИР КУННИНГ ШУКРОНАЛИК НАФАСИ
Аждодларни хотирлаш ва кексаларни 

эъзозлаш, улуғ қадрият ҳисобланиб, бу борада 
мамлакатимизда ҳар йили қабул қилинаётган 
дастурларда ёши улуғ, нуронийларга бўлган 
ҳурмат, эътибор диққат марказидадир. Биз 
азал-азалдан тинчликсевар халқмиз. Айнан 
шу ғоя тарғибига бағишланган буюк миллий 
маънавий меросимиз бор. Уларнинг барида 
тинчликнинг қадрига етиш тарғиб этилади, 
уруш эса батамом қораланади. 9 майни Хотира 
ва Қадрлаш куни тарзида умумхалқ байрами 
сифатида нишонлаб келаётганимиз замирида 
ҳам айнан ана шу эзгу мақсад ётибди.

Мамлакатимизда 9 май – Хотира ва қадрлаш куни 
умумхалқ байрами сифатида кенг нишонланиши, шунингдек, 
Иккинчи жаҳон урушида ҳалок бўлган аждодларимиз 
хотирасини абадийлаштириш, бугун ҳам сафимизда туриб, 
Ватанимизнинг обрў-эътиборини юксалтиришга, ёшларни 
маънавий-ахлоқий жиҳатдан тарбиялашга ҳисса қўшаётган 
фахрийларни эъзозлаш ҳамда фашизм устидан қозонилган 
ғалабанинг 79 йиллиги муносабати билан уруш қатнашчилари 
ва ногиронларини моддий рағбатлантириш мақсадида:

ИККИНЧИ ЖАҲОН УРУШИ ҚАТНАШЧИЛАРИНИ РАҒБАТЛАНТИРИШ ТЎҒРИСИДА 

1. Иккинчи жаҳон уруши қатнашчила-
ри ва ногиронларининг ҳар бирига 20 000 

000 (йигирма миллион) сўм миқдорида 
бир марталик пул мукофоти белгилансин.

2. Мазкур Фармонни бажариш билан 
боғлиқ бўлган сарф-харажатлар Ўзбеки-
стон Республикасининг республика бюд-
жети маблағлари ҳисобидан амалга оши-
рилсин.

3. Қорақалпоғистон Республикаси Ва-
зирлар Кенгаши, вилоятлар ва Тошкент 
шаҳар ҳокимликлари Мудофаа вазирлиги, 
Миллий гвардия, Давлат хавфсизлик хиз-
мати, Ички ишлар вазирлиги, Иқтисодиёт 
ва молия вазирлиги, Маданият вазирли-
ги, Ўзбекистон маҳаллалари уюшма-
си, Республика Маънавият ва маърифат 
маркази, Ўзбекистон фахрийларининг 
ижтимоий фаолиятини қўллаб қувватлаш 

“Нуроний” жамғармаси билан биргаликда 
Иккинчи жаҳон уруши қатнашчилари ва 
ногиронларига ушбу пул мукофоти танта-
нали ҳамда байрамона вазиятда топшири-
лишини таъминласин.

4. Мазкур Фармоннинг ижросини на-
зорат қилиш Ўзбекистон Республикаси-
нинг Бош вазири А.Н. Арипов зиммасига 
юклансин.

 
Ўзбекистон Республикаси 
          Президенти          Ш. Мирзиёев

Тошкент шаҳри
07.05.2024

Ўзбекистон Республикаси Президентининг Фармони

II жаҳон урушида Ўзбеки-
стонимиздан 1 миллион 433 
минг 230 нафар одам ишти-
рок этди. 604 минг 52 нафар 
ҳамюртимиз уруш майдонла-
ридан ногирон бўлиб қайтди, 
450 мингдан ортиқ ватан-
дошимиз эса қонли жанглар-
да ҳалок бўлди. Ҳамон ора-
мизда қанчадан-қанча уруш 
қатнашчилари, фронт ортида 
меҳнат-машаққат чекканлар 
бор. Ўтганларни хотирлаш, са-
фимизда юрганларнинг эса қа-
дрига етиш керак.

Мустақил Ўзбекистон халқи 
ва давлати аввал-бошдан тинч-
лик-тотувлик тарафдори сифа-
тида майдонга чиқди. Ана шу 

асосларга кўра, мустақиллик 
йилларида ҳам бизда 9 май 
умумхалқ байрами сифатида, 
1999 йилдан бошлаб эса Хоти-
ра ва Қадрлаш куни сифатида 
нишонлаймиз. Дарҳақиқат, Му-
стақил давлатнинг байрамлари 
ҳам халқ табиати ва анъанала-
рига мос бўлиши керак. Чунки 
ҳар бир халқ қандай яшаши, 
нимани қадрлаши, қайси сана-
ларни тантана қилишини ўзи 
ҳал этади. Бунда ўз тарихидан 
келиб чиқади, бугунини ўйлай-
ди ва келажагини кўзда тутади.

Халқ хотираси деганда киши 
кўз ўнгидан Ватан ибтидоси-
дан бугунига қадар шу юрт, шу 
халқ деб курашган, куч-қудра-

ти, ақл-заковатини аямаган, ке-
рак бўлса, шу йўлда жон фидо 
қилган не-не буюк зотлар бир-
бир ўтади. Спитамен, Широқ-
дан Туркон Хотун, Маҳмуд То-
робийгача, Соҳибқирон Амир 
Темур, Мирзо Улуғбекдан 
Заҳириддин Муҳаммад Бобур-
гача, Жалолиддин Мангуберди-
дан, Нажмиддин Куброгача ёдга 
тушаверади.

Хотира ва Қадрлаш куни 
чинакам миллий – умумхалқ 
байрамига айланди. Шу куни 
Ўзбекистоннинг барча қабри-
стонларидан зиёратчилар ари-
майди. Бу байрамда Иккинчи 
жаҳон урушида ҳалок бўлган-
лар хотирланади, Афғонистон 
урушида ҳалок бўлганлар шўро 
сиёсатининг бегуноҳ қурбонла-
ри сифатида эсланади, умуман, 
ўтганлар руҳи ёдга олинади, 
мустақиллик йилларида хизмат 
бурчини бажариш чоғида ҳалок 
бўлган ҳарбий хизматчилар ва 
ҳуқуқни муҳофаза қилиш ор-
ганлари ходимларининг хотира-
си олдида ҳурмат бажо келтири-
лади.

Инсон бор экан, хотира – 
муқаддас. Ҳеч ким, ҳеч нарса 
эсдан чиқмайди. Халқ бугун-
ги тинч-хотиржам замонни 
асраб-авайлаш, қадрига етиш 
учун ҳам урушни, унинг қаҳра-

монларини, ғалабага муносиб 
ҳисса қўшган ҳеч бир кишини 
хотирасидан фориғ қилмайди.
Давлат тарафидан кўрсатилаёт-
ган бу ғамхўрликларнинг бари 
мазкур умумхалқ байрами маз-
мунидаги қадрлаш моҳияти-
нинг амалий жиҳатини яққол 
намоён этади. Кунлар кунлар-
ни, йиллар йилларни қувиб, бу 
кўҳна чархи фалак шу сирли ко-
инот яралганидан бери айланга-
ни-айланган. Айни шу инсон-
нинг абадий – боқий эмаслиги 
онг-шууримизда хотира деган 
тушунчани пайдо қилган бўл-
са, ажаб эмас. Негаки хотираги-
на ўтганларни эслаш, бугунни 
кечанинг ёди билан тўлдириш, 
яъни уни янада бойитиш имко-

нини беради. Хотира ва қадр-
лаш тушунчалари – моҳиятан 
бир-бирига чамбарчас боғлиқ-
дир. Байрамни янгича ном-
лашда улар ўртасидаги ана шу 
узвийлик асос қилиб олинган.
Шундай кишилар тириклигида 
ҳам қадр топади. Халқ ҳеч қа-
чон яхши фарзандларини эсдан 
чиқармайди. Халқнинг хотира-
сиз яшаши асло мумкин эмас...
Бу ҳар қандай кишини маънан 
рағбатлантиради, уни яшашга, 
яратишга, элу юртга садоқат ва 
қатъият билан хизмат қилишга 
ундайди.

Зеро, хотира ҳамиша 
муқаддас, қадр азиздир.

Намозжон ТОЛИПОВ,
журналист

9 МАЙ – 
ХОТИРА ВА 

ҚАДРЛАШ КУНИ

ЗДРАВООХРАНЕНИЕ УЗБЕКИСТАНА

Мангу барҳаёт

ТИББИЁТИМИЗ  ДАРҒАЛАРИ       

Академик Восит Воҳидов номини эслашнинг ўзиёқ инсонга катта 
қувонч ва фикр туйғусини бахш этади, дилингда шу инсондек ҳалол,  
ташаббускор, меҳнаткаш,  бурчига содиқ, эли учун ҳар нарсага 
тайёр,  зукко, билимдон бўлиб яшашни орзу қиласан киши. Мақоламиз 
қаҳрамони академик  Восит Воҳидов Ўзбекистонда хирурглар 
мактабини яратган ва юртимиз аҳли қолаверса, бутун дунё тан олган 
буюк жарроҳдир. 9 май Хотира ва қадрлаш куни муносабати билан 
қўлимизга қалам олиб, Ўзбекистон Қаҳрамони, академик Воҳидов 
Восит Воҳидовичнинг  фаолият ва ҳаёт йўлига назар ташлашни 
жоиз деб билдик.  Восит Воҳидов 1917 йилда Жанубий Қозоғистоннинг 
Туркистон  шаҳрида деҳқон оиласида таваллуд топди.

ЖАРРОҲЛИК ИЛМИ ТАРИХИДА ЎЧМАС ИЗ  ҚОЛДИРДИ

Ўз касбининг моҳир устаси, эл на-
зарига тушган машҳур жарроҳ 

Восит Воҳидов 77 йил умр кўрди. Бу 
йиллар унинг учун, Ўзбекистон учун, 
жарроҳлик илми учун тарихда ўчмас 
йиллар бўлиб қолди. Восит Воҳидов 
туғилган йиллар ўз сурони билан тари-
хий йиллар эди. Восит Воҳидов   отаси 
Абдувоҳид Холметов ва  онаси Ҳожар 
она 9 фарзандни  тарбиялашди. Восит 
Воҳидов 13 ёшга тўлганда, ота-онадан 
айрилади ва 1931 йилда Фарғонага йўл 
олади. У ерда қишлоқ хўжалиги бўйи-
ча ишчилар факультетида, сўнгра Тош-
кентга келиб, режа-иқтисод техникуми-
да икки йил ўқийди. У Тошкентда С. 
Юлдашев  билан дўстлашиб қолишади, 
дўсти Тошкент тиббиёт академияси-
га (собиқ Тошкент тиббиёт институти) 
Восит Воҳидов эса қишлоқ хўжалиги 
институтига ҳужжатларни топширишни 
режалаштиришади. Тақдирни қарангки, 
Восит Воҳидов Тошкент тиббиёт ака-
демиясига келганда  анатомия кафед-
расига кириб, тиббиётни яхши кўриб 
қолади ва 1934 йилда ҳужжатларини 
Тошкент тиббиёт академиясининг даво-
лаш факультетига топширади ва талаба 
деган номга эга бўлади. Дўсти  С.Юл-
дашев эса,  Қишлоқ хўжалиги Аграр 
университетига ўқишга киради. Ўқиш 
йиллари осон бўлмади. Талаба Восит 
Воҳидов клиник фанлардан жарроҳ-
лик ва терапияни яхши кўриб қолади. 
1935 йилда институтга Тошкент Давлат 
тиббиёт институти – ТошДавТИ номи 
берилади. Шу йилларда П.Боровский 
(госпитал хирургия кафедраси мудири), 
П.Ситковский (факультет хирургияси 
кафедра мудири), Н.Перешивкин (уму-
мий хирургия кафедраси мудири) каби 
жарроҳлар  машҳур эдилар. Ёш талаба 
улардан таълим олди, уларга ҳавас қил-
ди ва  жарроҳликни танлади. Жарроҳ-
лик тиббиётда ўта жавобгарлиги бўлган 
йўналиш ҳисобланади. Восит Воҳидов 
буни талабалик давридаёқ ҳис этган 
эди. Лекин у 1939 йилда институтни 
битиргач, профессор О.Павлова (госпи-
тал терапия кафедраси мудираси) ёнида 
терапевт бўлиб ишда қолди. Лекин бу 
узоққа бормади. Бир нечаа ойдан сўнг,  
Восит Воҳидов  Қирғизистонга     ҳар-
бий шифокр сифатида жўнатилди.  Но-
рин шаҳрида қизиқ воқеа рўй беради. 
Қабулга бир аёл ўткир кўричак таш-
хиси билан келди. Жарроҳлик ёрдами 
керак. Лекин қорин бўшлиғини очиш 
учун етарли шароит йўқ. Аёл жарроҳ-
лик столига етиб келгунча ҳаётдан уми-
ди қолмаган эди. Лекин Восит Воҳи-
дов беморга биринчи ёрдам кўрсатиб, 
жарроҳлик амалиётини ўтказиб, унинг 
ҳаётини сақлаб қолди.  Шу соатдан бо-
шлаб, Восит Воҳидов фақат жарроҳ бў-
либ ишлашга яна ҳам қатъий қарор қил-
ди. Афсуски, унинг бу қарори анча кеч 

амалга ошди. 1946 йилда уруш тугагач, 
терапия кафедрасига қайтди.  Ёш шифо-
кор  жарроҳлик йўналишини танлагани 
учун бир кун ҳам терапевт бўлиб ишла-
мади. О. Павлова ёш  жарроҳдаги  ин-
тилишни кўриб,  ўша вақтдаги машҳур 
жарроҳ профессор С. Маъсумовга тав-
сия қилди. Шу кундан бошлаб,  Восит 
Воҳидов жарроҳ бўлиб ишлай бошла-
ди. Касбини севган ва ардоқлаган етук 
жарроҳ Восит Воҳидов кеча ва кундуз  
18-20 соатлаб ишлади. Шунингдек,  
ойига 10-12 мартагача навбатчилик-
да турди, у катта машаққатлар билан 
жарроҳлик йўлига кириб борди. Ёш 
жарроҳдаги катта қизиқиш, билимга 
чанқоқлик ҳамда  унинг аъзолар (ай-
ниқса, томирлар) топографиясини яхши 
билиши С. Маъсумовни  қувонтирар 
эди. Агар беморнинг  касаллик тарихи 
нотўғри ёзилса, профессор С. Маъсу-
мов уни қайтариб, тўғри ёзишни талаб 
қилар эди. Шунинг учун ҳам  С. Маъ-
сумов мактабини кўрган жарроҳлар ўта 
ҳурматли ва билимдон эдилар. Восит 
Воҳидовга “Йирингли касалликларда 
ошқозон ости безининг функциялари” 
мавзусида номзодлик диссертацияси-
ни тайёрлаш топширилди. Илмий из-
ланишлари жараёнида Восит Воҳидов  
беморларда 2940 та таҳлил ўтказиб та-
жриба олиб борди. Унинг меҳнатлари 
юзага чиқиб, икки йил деганда илмий 
ишларини якунига етказди.  Хулоса 
аниқ: йирингли касалликларда ошқозон 
ости безида ташқи секреция жароҳат 
топади, олдин трипсин ва липаза, кейин 
диастаза ва амилаза секрецияси бузила-
ди, натижада углевод алмашинуви ҳам 
бузилади, фақат инсулин юбориш фой-
да берди. Хулосалар итлар ва беморлар-
да бир хил чиқди. Восит Воҳидов 1950 
йилда диссертациясини муваффақиятли 
ҳимоя қилди. Тажрибали мутахассис 
соҳа йўналишида абдоминал, жигар ва 
ўт йўллари бўйича жарроҳлик ишлари-
ни тўғри йўлга қўйди.  Илм бобидаги 
изланишлар Восит Воҳидовни яна бир 
бор янгиликлар сари интилишга унда-
ди. 1957 йилдан бошлаб, ўпка жарроҳ-
лиги бўйича  докторлик диссертацияси-
ни давом эттира бошлади. 1962 йилда 
москвалик жарроҳ пофессор Б.Линберт, 
ўзбек олими, профессор Х.Ғофуров ил-
мий раҳбарлигида илмий изланишлари-
ни муваффақиятли ҳимоя қилди. 

Мазкур бу докторлик ишида нима-
лар ҳал қилинган эди. Аввало, бу иш 
клиник-экспериментал ҳарактерда бў-
либ, ўнта итда тажриба ҳам қилинган. 
Ишда клиник, биокимёвий, морфоло-
гик, физиологик жарроҳлик усуллари 
қўлланилди. Плеврал ёпишманинг қон 
томирлари респиратор функцияда қат-
нашишлиги аниқланди. Бронхиал  ар-
терияда қон тўхташи ўпка ҳажмини 
камайтиради, склерозни тезлаштиради, 

альвеолалар бўшлиғини торайтиради, 
бронхларни дефомацияга олиб кела-
ди, нафас сусаяди. Аксинча ўпка арте-
рияси бекитилса, нафас сусаймайди. 
Бронхиал артерия ва плеврал битишма 
томирлари ҳисобига васкуларизация 
қарор топади, жароҳатланган ўпкада 
респиратор функция сақланиб қолади. 
60-80- йилларда Тошкент давлат тиб-
биёт институтида жарроҳлик  илмий 
асосларда ўрганилди. Ўнлаб истеъдод-
ли маҳаллий жарроҳларимиз  етишиб 
чиқишди. Жумладан, профессорлар  С. 
Агзамхўжаев, Р. Нурмуҳаммедов, Д. Ғу-
ломов, М. Ашраповалар. Уларнинг ҳар 
бири маълум жарроҳлик йўналишини 
ривожлантира  бошладилар геропто-
лоик, гастроэнтерологик, гепатологик, 
торакал, томир ва юрак, эндокрин ва 
йирингли касалликлар жарроҳлиги каби 
йўналишларда яхшигина муваффақият-
ларни қўлга киритдилар.  Ўша йилларда 
жарроҳлик фанида назариётчи ва экспе-
риминтаторлар  билан яхши ҳамкорлик 
ўрнатилган эди. Ўзбекистонда нафас 
аъзолари бўйича пластик жарроҳ,  про-
фессор Ф. Амиров, малакали  гистолог 
олим К. Зуфаровлар билан бўлган ҳам-
корлик ижобий самара бера бошлади. 
1960 йилда юрак туғма нуқсонларини 
жарроҳлик йўли билан даволаш бўлими 
очилди. 1963 йилда Москвада клиник 
ва экспериментал хирургия илмий тек-
шириш институти хирургия кафедраси 
билан биргаликда  жарроҳлик маркази 
ташкил этилди. Восит Воҳидов  60-йил-
лардан бошлаб Тошкентда ҳам  шун-
дай жарроҳлик марказини  ташкил қи-
лишшни ўз олдига мақсад қилиб қўйди. 
У Москвага борди ва у ердаги Хирур-
гия марказидаги фаолиятларни  ўрган-
ди. Пойтахтда  унинг филиалини очиш 
таклифини  давлатимиз масъулларига 
етказди.  Ниҳоят мақсадли режа амалга 
ошди. Тошкентда дастлаб бу институт 
“Кўкрак хирургияси” деб номланди. 
Ҳозирда эса, академик В. Воҳидов но-
мидаги Республика ихтисослаштирил-
ган хирургия илмий-амалий тиббиёт 
маркази деб номланади.  Олимнинг ўша 
давридаги  буюк хизмати шундаки, да-
волаш ва ташхисга ёрдам берадиган, 
жуда кўп илмий муаммоларни ечишга 
қаратилган замонавий асбоб-ускуналар 
билан жиҳозланган микробиология, 
патологик анатомия, эндоскопия каби 
бўлимлар фаол ишлай бошлаган. Бу 
бўлимлардан кўплаб фан докторлари 
етишиб чиқди, ўнлаб монографиялар 
яратилди. Шуни қувонч билан таъкид-
лаш лозимки, 2012 йил Мустақиллиги-
мизнинг 21 йиллик байрами арафасида 
ушбу марказда ўта замонавий янги кар-
диохирургия бўлими очилди. Мухтасар 
қилиб айтадиган бўлсак, Восит Воҳи-
дов  республикамизда биринчилардан 
бўлиб:

– юрак ва қон–томирлари касалли-
кларини жарроҳлик усули билан даво-
лаш бўйича кардиохирургия, ангиохи-
рургия ривожига асос солди, бу соҳада 
марказлар очилишига сабабчи бўлди;

– гипотермия ва сунъий қон айланиш 
аппаратини қўллаб, очиқ юракда жар-
роҳлик муолажасини ўтказди;

– ўз ўқувчилари билан перитонит-
ларни жарроҳлик усулида даволаш усул-
ларини ишлаб чиқди;      

– абдоминал жарроҳликни риво-
жлантирди, қизилўнгач, ошқозон, ичак, 
жигар ва жигар ўт йўллари касалли-
кларини жарроҳлик усулида даволаш-
ни сифатли даражада йўлга қўйди. Ўз 
шогирдлари билан жигар циррозлари, 
холециститлар, цирроз қолдирган асо-
ратлар, циррозларни даволаш устида 
чуқур изланишлар олиб борди ва маълум 
ютуқларга эришди;

– торакал жарроҳликни ривожлан-
тириб, нафас йўлларида пластик опе-
рацияларни йўлга қўйди;

– жарроҳлик фани ва унинг илмий 
амалий салоҳиятини янада ривожлан-
тирди;

– У ўзига  ўхшаган истеъдодли, ғай-
ратли, фидойи олим, шифокор ва кў-
плаб шогирдларни етказди.  Жарроҳ-
ликни деярли ҳамма соҳаларида янги 
изланишларни йўлга қўйди;

– йирингли жарроҳликни ривожлан-
тирди, йиринг чақирувчи микроблар-
нинг турли хиллари бу ерда чуқур ўрга-
нилди;

– илмий ташкилотлар билан ҳамкор-
ликда экстракорполяр детоксикация 
йўлга қўйилди; 

– оғир экзо, эндотоксикацияни даво-
лаш усуллари ишлаб чиқилди, сорбцион 
детоксикация ишлатилди;

– ташхис соҳасида кўкрак ва қорин 
бўшлиғида эндоскопиянинг турли усул-
лари кенг қўлланилди, Республика эндо-
скопик маркази ташкил этилди.

Академик Восит Воҳидов мазкур 
йўналишда 300 дан ортиқ  мақола ва  
монографиялар ёзган. Шунингдек,  20 
нафар тиббиёт  фанлари доктори, 50 дан 
ортиқ тиббиёт фанлари  номзодларини 
етиштирган. 

Академик Восит Воҳидов яратган жарроҳлик мактабининг нуфузи  янада 
ошиб, унинг номи билан аталувчи Республика ихтисослаштирилган хирургия 
илмий-амалий тиббиёт маркази фаолияти  дунё олимлари томонидан эъти-
роф этилиб, устозларининг фаолиятини давом эттираётган шогирдлари ҳақ-
ли равишда фахрланадилар. Шундай экан, юртимиз тиббиётида жарроҳлик 
соҳасини ривожлантириб, халқимиз дуосига мушарраф бўлган Восит Воҳидов 
ҳамкасблари ва шогирдлари қалбида мангу барҳаётдир.

Феруз НАЗИРОВ, 
академик.

Эркин ТУРСУНОВ,
профессор.

Мангу барҳаёт

ТИББИЁТИМИЗ ДАРҒАЛАРИ        

ЎЗБЕК НЕЙРОХИРУРГИЯ МАКТАБИНИНГ АСОСЧИСИ

Марат Ҳикматович Қо-
риев 1930 йил 17 июл-

да Тошкент шаҳрида зиёлилар 
оиласида туғилди. Ота-онаси 
унинг яхши тарбия олиши, илм-
ли бўлиши учун ҳаракат қилди-
лар ва бунга эришдилар ҳам. Ёш-
гина Марат Қориев ёшлар кечки 
меҳнат мактабида ўқиди ва Ик-
кинчи Жаҳон урушининг оғир 
йилларида 12 ёшидан бошлаб 
мудофаа заводида ишлай бошла-
ди. У яшаган маҳаллада йирик 
шифокор олимлар, профессор 
Н. Богораз, академик окулист В. 
Филатов, педиатр профессор К. 
Титовлар яшар эдилар. Улар ҳар-
бий госпиталда  касалларни да-
волашга Россиядан келишарди.  
Бир кун қизиқ воқеа рўй беради. 
Қиш вақти эди, кўчаларни яхма-
лак босган, сирғанчиқ. В. Фила-
тов ва Н. Богораз кўчада йиқилиб 
тушадилар, уларни Марат  ака 
ва унинг оғайнилари турғизиб 
қўйишади ва шу кундан бошлаб 
улар олимлар билан дўстлашиб 
қолишади. Ўқувчиларнинг бу 
олимлар билан тез-тез учрашув-
лари, ҳарбий госпиталга навбат-
чиликка боришлари Марат Ҳик-
матовични шифокорлик касбини 
танлашига туртки бўлди ва у 
мактабни битирганидан кейин 
Тошкент тиббиёт институтига 
ўқишга кирди. Институтда аъло 
ва яхши баҳолар билан ўқиди, 
факультетда ёшларнинг етакчи-
си ва фаол жамоатчиси бўлди, 
пойтахтдаги олий ўқув юртлари 
спартакиадаларида муваффақи-
ятли иштирок этди.   Марат Қо-
риевнинг ҳаётдаги шиори “Ку-
рашиш, изланиш, топиш ва ҳеч 
қачон таслим бўлмаслик”дан 
иборат бўлди. Институтни би-
тирганидан кейин 1955 йилда 
Марат Қориев Марғилон шаҳар 
шифохонасига шифокор жарроҳ 
қилиб юборилди. Хирургия бў-
лими шифохонанинг эски бино-
сида жойлашган бўлиб, бу ерга 
оғир жароҳат олганлар ва ўткир 
жарроҳлик касаллари билан 
оғриган беморлар мурожаат қи-
лишар эди. Марғилонда ёш ши-
фокор хирургия хизматни таш-
кил қилиш борасида жон жаҳди 
билан киришди. Шаҳар шифо-
хонаси бош шифоокри Тоҳир 
Ҳусановнинг тавсияси билан у 
Гематология ва қон қуйиш ин-
ститутига қонни сақлаш, тайёр-
лаш ва қон қуйишни ташкил қи-
лишни ўрганиш учун юборилди. 
Биринчи йилданоқ, Марғилон 
шаҳрида қон қуйиш шахобчаси 
ишлай бошлади ва кўплаб оғир 
беморларнинг ҳаётини сақлаб 
қолишга эришилди. Бош ши-

фокор Тоҳир Ҳусанов ёш ши-
фокорларнинг ғамхўр бошлиғи, 
устози эди ва 25 йиллик фаоли-
яти давомида шаҳар шифохона-
сини йирик намунали даволаш 
муассасасига айлантирди, унинг 
ўзи номзодлик ва докторлик 
диссертацияларини ёқлади. Ёш 
жарроҳ Марат Қориев  икки-уч 
кунлаб шифохонадан чиқмай 
ишласа-да, ўзининг хирургия, 
травматология ва нейрохирур-
гия бўйича назарий билимлари 
етарли  эмаслигини сезди ва тез 
орада Ўзбекистон травматология 
ва ортопедия илмий текшириш 
институтига клиник ординатор 
бўлиб кирди. Нейрохирургия 
бўлимига доцент  Александр 
Георгиевич Тишин бошчилик 
қилар эди ва у устозлардан бири 
бўлиб қолди. 1979 йилгача тиб-
биёт институтларида нейрохи-
рургия фани ўқитилмасди, бу 
соҳа вакиллари саноқли бўлган. 
Шунинг учун Марат Қориев-
га нейрохирургия клиникасида 
ҳаммасини қайтадан бошлашига 
тўғри келди. Ўқишнинг иккинчи 
йилида унга Москвадаги  Н. Бур-
денко номидаги нейрохирургия 
институти қошида жойлашган 
марказий шифокорлар малака-
сини ошириш институтида му-
тахассислик курсида ўқиш на-
сиб қилди. Институт директори 
академик Борис Григориевич 
Егоров, нейрохирургия кафед-
раси мудири Андрей Андрее-
вич Арендтлар қўл остида катта 
нейрохирургияга қадам қўйди ва 
кўп нарсани ўрганди, амалиёт-
ни илмий изланиш билан бирга 
олиб боришга қарор қилиб, Мо-
сквадаги Марказий шифокорлар 
малакасини ошириш институти-
га аспирант бўлиб ўқишга кир-
ди. А. Арендт унга болаларда 
бош мия 4-қоринчаси эпендимо-
маларини даволашни ўрганиш-
ни тавсия қилди. Ажойиб мута-
хассис, йирик олим, педагог, Н. 
Бурденконинг шогирди ва саф-
доши, болалар нейрохирургияси 
асосчи А. Арендт унинг устози 
бўлиб қолди. Бўлажак олим ўша 
даврнинг йирик невропатологла-
ридан бири М. Раппопорт билан 
ҳам танишиб, ундан невропато-
логияни ҳам яхши ўрганиб олди. 
Чунки, нейрохирург биринчи на-
вбатда невропатологияни яхши 
билиши лозим эди. У ҳам шу 
йўлдан юрди. Номзодлик дис-
сертациясини муддатидан олдин 
муваффақиятли ҳимоя қилган 
Марат Қориевга А. Арендт, Н. 
Бурденко номидаги нейрохи-
рургия институтига бош шифо-
кор лаозимини таклиф этиш-
ди. Лекин ўз Ватани ва халқи 

олдидаги бурчини ҳис қилиб, 
Ўзбекистонда нейрохирургия 
хизматини ривожлантириш учун 
юртига қайтади. Лекин бошида 
кўп қийинчиликларга дуч келди. 
Бир қанча вақт травматология 
ва ортопедия институтида, сўнг, 
собиқ Тошкент давлат тиббиёт 
институтининг невропатология 
кафедрасида ишлади. Ва ниҳоят, 
1968 йил ҳозирги Республика их-
тисослаштирилган Онкология ва 
радиология илмий-амалий тиб-
биёт марказининг янги очилган 
56 ўринли нейрохирургия бўли-
мида  иш бошлади, бу ерда Мо-
сквадаги Н. Бурденко номидаги 
нейрохирургия институтидаги 
каби ишни ташкил қилиб, ўз ре-
жаларини ҳаётга татбиқ этди 
ва кўплаб бош-мия ўсмалари 
бўлган беморларда жарроҳлик 
ишларини амалга оширди. 1970 
йилда илмий изланишларининг 
натижаси “ Ўзбекистонда гемор-
рагик инсультларнинг клиника-
си, диагностикаси ва босқичли 
давоси” мавзусида докторлик 
диссертациясини тақдим этди. 
1972 йилда докторлик диссерта-
циясини муваффақиятли ҳимоя 
қилди. 1971 йил Марат Қориев 
Тошкент тиббиёт институти ҳар-
бийдала хирургияси, нейрохи-
рургия ва травматология кафед-
расига мудир қилиб тайинланади 
ва “ Бош Тошкент қурилиш” тиб-
биёт-санитария қисмига ўтка-
зилиб, у ерда нейрохирургия 
кафедрасини ривожлантирди. 
Бу клиникада мураккаб нейро-
хирургик операциялар ўтказил-
ди ва кадрлар тайёрланди. 1979 
йилда мустақил нейрохирургия 
кафедраси ташкил қилинди ва 
1982 йил 2-сонли Республика 
клиник шифохонасига жойлаш-
ди. Марат Қориев томонидан 
ташкил қилинган кафедра на-
фақат Ўзбекистонда, балки Мар-
казий Осиёда илмий-услубий  
ва даволаш-маслаҳат марказига 
айланди. Клиникада Ўзбекистон 
ва Марказий Осиёда шифокор-
лар бирламчи мутахассислик ва 
тайёргарликни ўтишди. Марат 
Қориевнинг ташаббуси билан 
барча вилоятларда нейрохирур-
гия бўлимлари очилиб, у ерда 
нейрохирургия клиникаси ва 
кафедрасида тайёрланган шифо-
кор нейрохирурглар иш олиб бо-
ришди. 1993 йили Марат Қориев 
бошчилигида Нейрохирургия 
маркази очилди. Ўзбекистон Ре-
спубликаси Президенти Ислом 
Каримов ташаббуси билан Ва-
зирлар Маҳкамасининг 1997 йил 
31 декабрдаги 583-сон қарори, 
Соғлиқни сақлаш вазирлигининг  
1997 йил 7 январдаги буйруғига 
асосан Нейрохирургия маркази-
га Нейрохирургия илмий марка-
зи мақоми берилдива директор 
қилиб профессор Қориев Марат 
Ҳикматович тайинланди. 2007 
йил ҳукумат қарорига кўра, ил-
мий марказ трактор заводининг 
собиқ тиббиёт-санитария бир-
лашмасининг замонавий би-
носига кўчирилди ва ҳозирда 
ҳам шу ерда жойлашган. Марат 
Қориев Ўзбекистонда нейрохи-
рургияга асос солган олим де-
сак хато бўлмас. Унинг илмий 
биографиясига назар ташласак, 
ўз соҳасида ниҳоятда кўпқирра-
лик олим эканлигини кўрамиз. 

Илмий йўналишида учта асосий 
нуқта кўзга ташланади:

НЕЙРОХИРУРГИЯ

Олим биринчилардан бўлиб 
бу соҳани ривожлантирди, мия-
нинг турли қисмларидаги ўсма-
ларни олиб ташлаш, уларни да-
волаш усулларини ишлаб чиқди. 
Тўғри, бу касалликни даволаш 
ниҳоятда қийин, лекин эрта, 
аниқ ташхис қўйилса, даволаш 
анча осон кечади. Ўсмаларни 
нур билан даволашга ҳам алоҳи-
да эътибор берди.  

ГЕМОРРАГИК ИНСУЛЬТ

Олим бу соҳанинг анча йи-
рик билимдони эди. У биринчи-
лардан бўлиб касалликни жар-
роҳлик усули билан даволашни 
йўлга қўйди. Марат Қориев 
1972 йилдаги докторлик ҳимо-
ясида 4000 дан кўп геморрагик 
инсультга учраган касал билан 
ишлагани ҳақида маълумот бе-
ради. Эллик фоиздан кўп ҳолат-
да бу касаллар гипертония билан 
оғриган касаллар ҳисобланади. 
Олим биринчи марта мияда қон 
айланишини бузилишининг ўт-
кир ва ўткир ости шаклларини 
ажратди. Касаллик ўткир ости 
шаклида аввал мия томирлари 
тромбозига ўхшаб кечади. Ик-
кинчи томондан, бу касалликда 
буйракда, жигарда, ҳазм найида 
ва бошқа ички аъзоларда кеча-
диган ўзгаришларни ўрганди. Ва 
касалликда бу ўзгаришларга ҳам 
эътибор қаратиш лозимлигини 
уқтирди. Умуман олганда, мия 
томирлари патологиясига Марат 
Қориев алоҳида эътибор қарат-
ган олимлардан ҳисобланади. 
У мия  тўқималари шишларида 
даволаш усулларини ҳам ишлаб 
чиққан. Учбурчакнинг учинчи 
бурчагида бош мия ва орқа мия 
травмалари туради. Ҳозирда 
миянинг аралаш травмаси трав-
матологияда алоҳида ўрин тута-
ди. Бу соҳада ҳам олим ўзининг 
илмий нуқтаи назарига эга эди. 
Марат Қориевнинг Республи-
када нейрохирургия хизматини 
ташкил этишда алоҳида ўрни 
бор. Бу ҳам илм. Ҳар бир соҳа-
нинг ташкил этилиши ва уни 
оёққа турғизиш осон иш эмас. 

Олим жамоатчилик ишлари-
да ҳам фаол эди. У узоқ йиллар 
Ўзбекистон Соғлиқни сақлаш 
вазирлигида Бош нейрохирург 
вазифасида ишлади. Бутунит-
тифоқ нейрохирурглар жамия-
ти президиуми аъзоси ва раис 
ўринбосари, Н. Бурденко номи-
даги “Вопросы нейрохирургии” 
ва «Хирургия” журналларининг 
ҳайъат аъзоси, Ўзбекистон ней-
рохирурглари илмий жамияти-
нинг раиси, АҚШ, Германия, 
Англия, Ҳиндистон, Австрияда 
ўтказилган халқаро симпозиум-
лар иштирокчиси ҳамда 1999 
йилдан бошлаб Осиё австралия 
минтақаси нейрохирурглар жа-
мияти аъзоси эди. Марат Қориев 
Тошкент тиббиёт институти да-
волаш факультети декани, илмий 
ишлар бўйича проректор лаво-
зимида ишлади. У ҳалол, тўғри 
сўз, ҳаракатчан ва меҳнатсевар 
инсон эди. Ҳаёти давомида бир 
неча мингалб мураккаб опера-
цияларни бажарди ва беморлар 
дардига малҳам бўлди. Ҳатто ҳа-
ётининг сўнгги куларигача бош 
мияда мураккаб операцияларни 
амалга оширди. Шу билан бирга 
Марат Қориев ажойиб педагог, 
меҳрибон устоз, талабчан илмий 
раҳбар эди, бутун Ўзбекистон ва 
Марказий Осиёда унинг юзлаб 
шогирдлари ҳозирда нейрохи-
рургия соҳасида иш олиб бор-
моқдалар. Улардан 8 таси тиб-
биёт фанлари доктори ва 22 таси 
тиббиёт фанлари номзоди илмий 
даражасини бевосита унинг раҳ-
барлигида олганлар. 2008 йил 
декабрда Москвада ўтган Бу-
тунжаҳон нейрохирургларининг 
халқаро конгрессида Марат Қо-
риев МДҲ ва Дунё нейрохирур-
гияси ривожига қўшган улкан 
хизматлари учун фахрий ёрлиқ 
ва “Н. Бурденко номли нейрохи-
рургия илмий текшириш инсти-
тути фахрий профессори” ман-
тиясини олди. Биз фахр билан 
айтишимиз мумкинки, Марат 
Ҳикматович Қориев ҳақиқатан 
ҳам Ўзбекистонда нейрохирур-
гия мактабининг асосчиси, деган 
номга муносиб олимлардан би-
ридир.

Эркин ТУРСУНОВ,
профессор.

Нейрохирургия. Бу фанга ҳамма ҳам юрак 
ютиб боравермайди, шунинг учун ҳам бу соҳа 
вакиллари нисбатан камроқ. Яна бир томони, 
бу фан Ўзбекистонда 19 асрнинг иккинчи 
ярмиларидан  бошлаб шакллана бошланган 
ва ривож топди. Қувонарлиси, бу соҳага 
жиддий бел боғлаган фаннинг фидойилари 
кириб кела бошлади. Шулардан бири ўзбек 
нейрохирургия мактабининг асосчиси, 
атоқли олим, тиббиёт фанлари доктори, 
профессор, Республикада хизмат кўрсатган 
фан арбоби Марат Ҳикматович Қориевдир. 



Куни кеча пойтахтимизда Ўзбекистон ва Қорақалпоғистонда 
хизмат кўрсатган фан арбоби, Нью-Йорк фанлар академияси 
академиги, тиббиёт фанлари доктори, профессор Шабот 
Хўжаевнинг 100 йиллигига бағишлаб, Ўзбекистон гепатологлар 
ассоциацияси ва Республика ихтисослаштирилган эпидемиология, 
микробиология, юқумли ва паразитар касалликлар илмий-амалий 
тиббиёт марказининг Вирусология илмий-тадқиқот институти 
томонидан хотира кечаси бўлиб ўтди. Тадбирда буюк олим 
қолдирган тиббиёт мактабини бугунги кунда давом эттириб 
келаётган ҳамкасблари ва шогирдлари сўзга чиқиб, устозларига 
бўлган эҳтиромларини изҳор этдилар. Келинг, бугунги мақоламизда 
устознинг босиб ўтган фаолият ва ҳаёт йўллари тўғрисида  
профессор Шабот Хўжаевни ўз устози деб билган академик 
Абдулла Убайдуллаев қуйидаги фикрларни гапириб ўтдилар.

ЗДРАВООХРАНЕНИЕ УЗБЕКИСТАНА

УСТОЗГА ЭҲТИРОМ        

ТИБ ИЛМИ МАШҲУРИ ВА ДУР ИНСОН

Хулоса ўрнида айтиш жоизки, профессор Шабот Хўжаев мазкур соҳада ўзи-
нинг ибратли мактабини яратиб кетди. Устознинг олиб борган машаққатли 
меҳнатлари ва тизимдаги фидойилиги бугун шогирдлари учун дастуриамал бў-
либ келмоқда. Куни кеча профессор Шабот Хўжаевнинг 100 йиллиги муноса-
бати билан ўтказилган кечада устознинг шогирд ва ҳамкасблари Республика 
ихтисослаштирилган эпидемиология, микробиология, юқумли ва паразитар ка-
салликлар илмий-амалий тиббиёт марказининг Вирусология илмий-тадқиқот 
институтига профессор Шабот Хўжаевнинг номини бериш таклифини ки-
ритдилар. Умид қиламизки, бу таклиф албатта, ўз ифодасини топишига 
ишончимиз комил.

Суҳбатни 
Ибодат СОАТОВА ёзиб олди.

Шабот Хўжаев 1924 йил  2 май-
да Тошкентнинг Шайхонтоҳур 

даҳасида таваллуд топган. Унинг бобо-
си Асадуллахўжа  зиёли киши бўлиб, 
ўғли Убайдуллахўжани Россия (Саратов 
шаҳри)да юриспруденцияга ўқитишга 
эришган. Кейинчалик бу ўғил ўз юртига 
қайтиб, яхши хизматлари эътиборан эъ-
зоз ва ҳурматга сазовор инсон бўлган. 
Убайдуллахўжанинг Суннатилла, Ба-
ширилла ва Абдулазиз исмли укалари 
ҳамда бир қизлари бўлган. Улардан Аб-
дулазиз исмли укалари оила қургач, 
ўғиллик бўлиб, Убайдуллахўжа такли-
фига кўра, Шафихиддин деб исм қўйи-
лади. Бироқ замоннинг зайлига кўра, 
кейинчалик Собит ва ниҳоят – Шабот 
Хўжаев деб белгиланади. У икки ёшга 
тўлганда отаси вафот этади ва болалик-
даги тарбиясини Баширилла исмли ама-
киси олиб боради. Ҳаётда ёшлигиданоқ 
ўзининг одоб-ахлоқи, эзгу ниятларига 
интилиши ва меҳнатсеварлиги билан 
атрофдаги ақли донишларнинг диққати-
ни ўзига жалб этувчи шахслар бўлиши 
кўпчиликка аён. Шабот Хўжаев бола-
ликдан ўз қобилияти, қизиқувчанлиги 
ва одоб-ахлоқи билан бошқалар эътибо-
рини тортади. Ўспиринлик йилларида-
ёқ тақдир, аниқроғи ички ҳиссиётлари 
уни шарафли касб-шифокорликка чор-
лаб, Тошкентда тиббиёт билим юртига 
ўқишга киради. 1940 йил ушбу билим 
юртининг 2-босқичини тугатгач, Қо-
рақалпоғистонда юз берган тошмали 
тиф (сыпной тиф) эпидемияси бошла-
ниши билан боғлиқ сафарга юборила-
ди. Шу кунларни ва ундан кейинги қа-
дамларни Шабот Хўжаев қуйидагича 
эслайди: “Бизлар, 5 нафар курсдош та-
лабалар Тошкентдан Нукус шаҳрига 
етиб келдик ва у ердаги ҳудудларда 
ишлаш учун йўлланма олдик. Мен вази-
яти мураккаб бўлган Кегейли туманига 
бориб жойлашиб, эртасидан ишни бо-
шладим. Бу ижтимоий шароити ночор-
роқ бўлган, ўша пайтда тошмали тиф 
ўчоғи бўлган масканда вазият анча му-
раккаб, шифхонада  юзлаб беморлар да-
воланмоқда эди. Барча тегишли режа-
лар асосида жипслашган ҳолда тошмали 
тифга қарши кураш олиб борди. Унда 
мен ҳам фаол иштирок этдим. Кўрилган 
чора-тадбирлар ижобий натижалар бе-
риб, 2,5 ойда эпидемия барҳам топди. 
Қорақалпоғистондан қайтгач, билим 
юрти учинчи босқичида ўқишни давом 
эттирдим ва муваффақиятли тугатдим. 
1941 йилда Тошкент давлат тиббиёт ин-
ститути даволаш факультетига ўқишга 
кирдим. Ушбу институтни 1946 йилда, 
яъни 4,5 йилда муваффақиятли  тамом-
лаб, конкурс асосида аспирантурада 
(Москва шаҳрида) ўқиш учун ғолиблик-
ни қўлга киритдим. Бироқ Ўзбекистон 
соғлиқни сақлаш вазирининг кадрлар 
иши бўйича ўринбосари: “Аспиранту-
рага бир йилдан кейин борасиз, ҳозир 
эса эҳтиёжга кўра, вилоятда амалиётга 
ёрдам беришингизга тўғри келади”, 
деди. Мен розилигимни билдирдим. 

1946 йил март ойидан бошлаб, Қорақал-
поғистоннинг пойтахти Нукус шаҳрида 
республика марказий шифохонаси ички 
касалликлар бўлими мудири лавозими-
да иш бошладим”. Илмга чанқоқлик до-
имо кўнглининг тўрида бўлган Шабот 
Хўжаев Москвада чиқадиган “Меди-
цинская газета”даги эълонга асосан та-
ваккал қилиб мурожаат йўллайди ва кўп 
вақт ўтмай конкурсга таклиф келади. 
1946 йил сентябрь ойида кириш 
имтиҳонларини аъло баҳоларга топши-
риб, собиқ Иттифоқ Тиббиёт фанлари 
академиясига қарашли фахрий акаде-
мик Н. Гамалея номидаги эпидемиоло-
гия ва микробиология институти аспи-
рантурасига қабул қилинади. Бу катта 
тарихга эга илмий даргоҳ бўлиб. ХХ аср 
бошларида у таниқли олим Блюентал-
нинг кимёвий-микроскопия ва бактери-
ология хусусий кабинети сифатида 
машҳур бўлиб, 1931 йилда собиқ Итти-
фоқ Соғлиқни сақлаш вазирлигига те-
гишли “Эпидемиология институти” ҳо-
лида реорганизация қилинган. Унинг 
биринчи директори академик Владимир 
Тимаков бўлган. Владимир Тимаков 
1968-1977 йилларда собиқ Иттифоқ 
тиббиёт академияси президенти лавози-
мида ишлаган. У Ўзбекистонда хизмат 
кўрсатган фан арбоби унвони билан 
тақдирланган. Юқорида қайд этилган 
эпидемиология ва микробиология ин-
ститутида турли йилларда дунёга та-
нилган йирик олимлар фаолият олиб 
боришган. Улар жумласига микробио-
логия фани асосчиларидан бири акаде-
мик Н.Гамалея,  одам табиий-ўчоқли 
касалликлари таълимотини яратган, са-
ратон касаллигининг вирусли-ирсий ке-
либ чиқиш назарияси муаллифи акаде-
мик Л. Зильбер, юқумли касалликлар 
келиб чиқиши (патогенези) ва кимё те-
рапияси бўйича йирик олим, академик 
Х. Планельес, чечак ва чечак-эмлаш 
бўйича катта мутахассис, академик М. 
Морозов, радиацион микробиология ва 
иммунология асосчиси – академик В. 
Троицкий ҳамда бошқа кўпгина етук 
илм соҳиблари фаолият олиб боришган, 
қатор кашфиёт ва ихтиролар қилишган. 
Улар яратган янгиликлари эвазига юк-
сак мукофотлар билан тақдирланишган. 
1950 йил у ўзи ўтказган илмий излани-
шлардан олинган маълумотлар асосида 
диссертация ҳозирлаб, уни ўша йил-
нинг ўзида муваффақиятли ёқлади ва 
умидли илмий ходим сифатида аспи-
рантура ўтган институтга ишга жалб 
этилди. Бироқ Шабот Хўжаевда ўз она 
юрти ва халқига хизмат қилиш ҳисси 
устун бўлиб, жонажон диёрига қайтади. 
У 1951 йилдан бошлаб Тошкент врачлар 
малакасини ошириш институтида даст-
лаб юқумли касалликлар кафедраси ас-
систенти лавозимида 1953 йилдан эса 
доцент бўлиб ишлади. Бир пайтда у 
муҳим илмий текширув ишларини ҳам 
олиб борди. Бу даврда Шабот Хўжаев, 
собиқ Иттифоқда биринчилардан бў-
либ, юқумли касалликларда иммун си-

стеманинг ҳолатини ўрганди, амалий 
иммунология имкониятлари-ю турли 
усулларини қўллаб, ташхис ва даво-
лашларни яхшилашга эришди. Москва-
даги академик Н. Гамалея номидаги 
эпидемиология ва микробиология ин-
ститути (собиқ Иттифоқ Фанлар акаде-
миясига қарашли)га йўл олади. 1959-
1960 йилларда жаҳонга танилган йирик 
инфекционист олим, академик Георгий 
Руднев (1899 йилда туғилган) раҳбарли-
гида 1959-1960 йилларда докторлик 
диссератцияси бўйича илмий излани-
шларни якунига етказади ва уни муваф-
фақиятли ҳимоя қилади. Москвадан 
қайтиб келгач, тиббиёт фанлари док-
тори даражасига эришган Шабот Хўжа-
ев ташаббусига кўра Тошкент врачлар 
малакасини ошириш институти тарки-
бида “Болалар юқумли касалликла-
ри”кафедраси ташкил этилади ва унга 
мудир этиб тайинлаган. Шабот Хўжаев 
1962-1964 йилларда  ТВМОИ ўқув ва 
илмий ишлари бўйича проректори вази-
фасини ҳам бажаради. Шабот Хўжаев 
40 дан зиёд фан доктори ва фан номзод-
ларидан ибрат илмий мактаб яратган 
устоздир. Кези келганда шуни айтиш 
лозимки, Республикамизда ўтган аср-
нинг 80-85 йилларида ҳар йили 200-500 
минг киши вирусли гепатитга дучор 
бўлар эди. Айниқса, гепатит “В” кўп 
тарқалганди. Шунда Шабот Хўжаев 
тавсиясига кўра Ўзбекистон Соғлиқни 
сақлаш вазирлиги собиқ Иттифоқ соғ-
лиқни сақлаш вазири Евгений Чазов ёр-
дамида биринчи бор хориждан 1 милли-
ондан зиёдроқ дозада вирусли гепатит 
“В”га қарши қўлланиладиган вакцина 
олиб келиниб, чақалоқларга эмлаш ўт-
казилди. Бунга қўшимча биринчи бор 
қон олишда бир карра ишлатиладиган 
ланцетлар, томирга дори юбориладиган 
ана шундай шприцлар Ўзбекистонда 
ишалб чиқарилиб, амалиётда қўлланила 
бошланди. Юқорида қайд этилган чо-
ра-тадбир ва омиллар Ўзбекистонда ви-
русли гепатит тарқалишини сезиларли 
даражада камайтирди. Навқирон ёшла-
рида буюк олимлар даврасида бўлиб, 
олий даражада илмшунослик мактаби-
ни ўтган ва 37 ёшида фан доктори дара-
жасига эришган Шабот Хўжаев Тош-
кент шаҳридаги 1-сонли, яъни марказий 
юқумли касалликлар шифохонасида ўзи 
бошқарган кафедра учун замонавий 
клиника ва махсус илмий лаборатория 
ташкил этиб, беморларнинг даволани-
шларини таъминлади. Шабот Хўжаев-
нинг Қорақалпоғистондаги холера эпи-
демиясининг бошланишидан токи 
тугашига қадар (3,5 ойдан зиёд) барча 
ташкилий, даволаш ва профилактика 
ишларидан воқиф бўлиб, уларда фаол 
қатнашиб турганликлари ҳамда мута-
хассис-олим сифатида охирги нуқтани 
қўйиб, сўнг Тошкентга, яъни уйларига 
қайтишлари хотиржамлик бағишлаб 
барчани мамнун қилди, олимнинг ўзи 
учун бу мудҳиш воқеа унутилмас ил-
мий-амалий ва ҳаётий тажриба, ва-
танпарварлик ҳамда халқ саломатлиги 

йўлида кўрсатган тенги йўқ қаҳрамон-
лик бўлди. Ундан кейинги йилларда ўт-
кир юқумли касалликлар бўйича кўзга 
кўринган мутахассис даражасига кўта-
рилган Шабот Хўжаев собиқ Иттифоқ 
соғлиқни сақлаш вазирлиги, айниқса, 
унинг биринчи раҳбари, машҳур инсон 
академик Борис Петровский назарига 
тушиб, айрим ўта муҳим масалаларга 
жалб этилиб, хориж сафарларига юбо-
рилади. Шабот Хўжаевнинг айтишича, 
ўтган узоқ йиллар ичида дунёнинг 30 га 
яқин мамлакатларига бориб, ўз соҳаси-
га алоқадор холис хизматларни ўтаб, 
сон-саноқсиз инсонлар ҳаётини сақлаб 
қолиш, соғлиқларини мустаҳкамлаш 
ҳамда ҳамкасблар билим доирасини 
кенгайтиришга ҳисса қўшган. Бунга 
ҳаёт мактабларида орттирган билимлар, 
ўзлари ўтказган илмий тадқиқотлар, да-
волаш ишлари, шахсий педагогик фао-
лияти тажрибалари ва донолик фазилат-
л а р и  м у с т а ҳ к а м  з а м и н л и к н и 
таъминлаган деб қараш лозим. Буларни 
тасдиқловчи далиллар мавжуд. Жумла-
дан, Шабот Хўжаев ўз фаолиятида кўр-
сатган матонатли меҳнатларида, соҳага 
киритган янгиликлари ва бошқа муно-
сиб ҳиссалари эътиборан ҳукуматимиз 
томонидан юксак қадрланиб, икки мар-
та “Меҳнат Қизил байроқ” ҳамда “Ҳур-
мат белгиси”, “Фидокорона меҳнатлари 
учун”, “Эл-юрт ҳурмати” орденлари би-
лан тақдирланиши диққатга сазовор-
дир. У Ўзбекистон ва Қорақалпоғистон-
да хизмат кўрсатган фан арбоби, 
Нью-Йорк Фанлар академияси акаде-
миги унвонларига эришди. 1977 йилда 
Д. Ивановский номли Вирусология ин-
ститутининг Ўзбекистон филиали таш-
кил этилиб, унга директор этилиб про-
фессор Шабот Хўжаев тайинланди.  
Шабот Хўжаевнинг иш фаолиятлари 
ҳақида сўз юритилганда  унинг жамоат-
чилик ишлари ҳақида тўхталиб ўтиш 
жоиздир. 1990 йил Ўзбекистонда 
“Меҳр-шафқат ва саломатлик хайрия 
жамоат фонди таъсис этилиб, унга ра-
исликка якдиллик билан профессор 
Шабот Хўжаев сайланиб, 10 йил даво-
мида фаолият юритди. 

Мангу барҳаёт

УСТОЗГА ЭҲТИРОМ        

ИЛМ ЙЎЛИДАГИ КАТТА САРБОН

Домла умрлари охиригача илм билан шуғулланиб келганли-
клари таҳсинга сазавор. Мен домла билан ҳамкорликда “Ибн 
Сино асарлари изоҳли луғати”ни тузишни мақсад қилган эди. 
Афсуски, бу ишни охирига етказа олмадик. Келажакда бу ишни 
охирига етказиб қуйишни қалбимга ният қилиб қўйганман. 
Келажакда  академик Абдукарим Ҳайдарович Усмонхўжаев ил-
мий меросини ўрганиш учун қатор илмий ишлар амалга оши-
рилиши керак, деб ҳисоблаймиз. Бу улуғ иш –  қалби пок, ҳалол 
ва шижоатли тадқиқотчиларини кутиб турибди. Домланинг 
руҳлари шод, охиратлари обод бўлсин.

Фахриддин ИБРАГИМОВ,
Ўзбекистон Фанлар Академияси 

Шарқшунослик институти илмий ходими.

Фан тарихида илмий даражаларга, қўша-
қўша унвонларга ва шу туфайли юксак маъмурий 
мартабаларга сазовор бўлган ва жамиятда 
алоҳида нуфузга эришган шахслар, олимлар  
кўп учрайди. Лекин маълум вақт ўтгандан 
сўнг уларнинг ишларига янгича назар билан 
қараладиган бўлса, образли қилиб айтганда, 
ғалвирдан ўтказиладиган бўлса, афсуски, 
улардан баъзиларининг номи билан боғлиқ 
бирор жиддий китобини кўрсатиб бўлмайди.

Қувончлиси шундаки, атоқ-
ли олим Абдукарим Ҳай-

дарович Усмонхўжаев юқорида 
зикр қилинган олимлар тоифаси-
дан бутунлай фарқ қилади. Чун-
ки фанга хизмат қилиш, халқ са-
ломатлигини сақлаш ва қадимий 
меросимизни оммалаштириш 
Абдукарим Усмонхўжаев дом-
ланинг энг олий маслаги бўлган 
эди, десак хато қилмаймиз.

Домла ўз умри давомида ўзи 
ва шогирдлари билан амал-
га оширган теран, салмоқли 
тадқиқотлар, китоблар бунинг 
яққол далилидир, исбот талаб 
қилмас ҳақиқатдир. Шу сабабли 
биз Абдукарим Усмонхўжаев-
нинг илмий фаолиятини ўрга-
нишга қайта-қайта мурожаат қи-
лишга ҳақлимиз ва бурчлимиз. 
Чунки ҳар бир ёш тадқиқотчи 
ўзи учун Абдукарим Усмонхў-
жаевнинг илмий фаолиятининг 
янги бир қиррасини кашф этиши 
табиийдир.

Абдукарим Ҳайдарович 
Усмонхўжаев бошқа олимлардан 
ажралиб турадиган жиҳатлари 
нимада эди? Аввало, Абдукарим 
Усмонхўжаев тиббиёт фанлари 
номзоди, луғатшунос, врач, руҳ-
шунос ҳамда рус, инглиз ва форс 
тилларини мукаммал эгаллаган 
ШАХС эди. Бундан ташқари 
кучли хотира соҳиби, зукко ва 
дилбар инсон эди. 

 “Кичик тиб қонуни”да шун-
дай мисралар бор: “Илм олиш-
ни истовчи киши пок қалбли, 
соғлом ақлли, олий ҳимматли-
лик, олийжаноблик, соф тафак-
кур ва заковатли бўлади”. Аб-
дукарим Усмонхўжаев домла 
мазкур таърифга тўла мос тушар 
эдилар.  Олдига қўйган мақсадни 
амалга оширишда ўта қатъиятли, 
иродали ва пок қалбли эдилар.  
Домла ҳар бир ёзган китобини 
шунчаки ёзмаган. Жамият учун 
керакли ва фанда очиб берили-
ши керак бўлган долзарб мавзу-
ларни ёритган. 

Домланинг асосий илмий 
йўналишларидан бири тиббий 
луғатлар тузиш эди.  Бу борада 
бир неча тиббий луғатлар тузиб 
кетдилар. Умуман ўзбек луғат-
шунослиги кўп асрлик анъана-
ларга эгадир. Унинг илк таъмал 
тошини Мамуд Қошғарий  қўй-
ган эди десак хато қилмаймиз. 
Маҳмуд Қошғарийнинг  “Дево-
ну луғотит турк” асари мана ўн 
асрдирки она тилимиз тарихини, 
унинг ўша пайтдаги лисоний 
имкониятларини ўрганишдаги 
муҳим манба вазифасини ўтаб 
келмоқда.

Домла шу анъанани давоми 
сифатида Ибн Сино асарлари 
луғатини тузиш жамиятимизда 

бундай луғатга илмий-маънавий  
ва ижтимоий эҳтиёж, зарурат 
борлигини англаган эдилар. Мен 
домладан нима сабабдан бу каби 
луғатни тузишга киришмоқда-
сиз, деб савол берганман. Шун-
да бу саволга кенг қилиб жавоб 
берган эдилар:  “Нега асрлар 
оша Ибн Синонинг тиббий  таъ-
лимотига ҳатто тиббиёт юксак 
даражада тараққий этган мамла-
катларда қайта-қайта мурожаат 
қилинади?  “Тиб қонунлари”дан 
нималарни тушириб қолдирдик 
ва ҳануз нималарни ўрганиши-
миз керак? Ибн Синонинг би-
лимлари қандай қилиб бизнинг 
соғломроқ ҳаёт кечиришимизга 
ёрдам бериши мумкин?

Домла сўзларини да-
вом этиб: “Ибн Синонинг  
тиббий асрлари тиббиётни 
хурофотдан озод этишга ва 
уни тажрибада  кузатишлар 
билан  асослашга қаратил-
ган. Китобхонлар унинг 
техника, асбоб-ускунасиз 
молекуляр  биология тўғри-
сидаги билимларга эга бўл-
масдан биологик жараёнларни 
тушунтириб беришига қойил 
қолмасдан иложлари бўлмайди. 
Масалан, ҳужайранинг митохон-
дрия томонидан вужудга келти-
радиган   қуввати бўйича замо-
навий биологик медицинанинг 
охирги хулосаси – тўқиманинг  
тегишли тарзда фаолият олиб 
боришига ва организмнинг соғ-
лигига калит вазифасини ўташи 
масаласи ҳам, “Тиб қонунлари” 
чуқурроқ ўрганилса ва тушунил-
са, бу асарнинг асосий мавзуси 
бўлганлигини кўриш мумкин.

Айтиш керакки, “Тиб қонун-
лари” шунчаки ўз замонасининг 
тиббий тарихи, касаллик варақа-
си эмас, инсон соғлиги ва касал-
лигини яхлит ҳолда тушунишга 
асос бўлиб хизмат қилувчи асар-
дир.  Ибн Сино  беморни ай-
рим қисмлардан ташкил топган 
йиғинди сифатида эмас,  балки 
яхлит инсон сифатида  эътироф 
этган деб сўзларини якунлаган 
эдилар.

Домла Ўзбекистонда айниқ-
са, тиббиёт ходимлари бу асар-
дан қанчалик фойдаланаётган-
ликлари тўғрисида ҳам фикр 
билдириб, “Ҳозирги замонавий 
шифокорлар  “Тиб қонунлари” 
ни ўқишни хоҳлайди. Китобни 
ўқиш жараёнида ҳар қадамда ту-
шуниш қийин сўз ва ибораларга 
дуч келади. Шунинг учун уни 
ўқимасдан  китоб жавонига  олиб 
қўяди.  Биз “Тиб қонунлари” да 
ана шундай тушуниш қийин сўз 
ва ибораларни тушунтирувчи 
луғатга мўҳтожмиз. Фанимизда-
ги шу бўшлиқни тўлдиришимиз 

керак” деб жавоб берган эдилар. 
Буларни айтиб бўлгандан кейин 
ўзлари бу борада анча йиллар-
дан бери йиғиб ва тайёрлаб ке-
лаётган “Ибн Сино луғати” ни 
қўлимга тутқазиб, буни фойда-
ланувчилари кўп бўлиши учун 
5 тилли луғат қилишимиз керак” 
дедилар. Сўнгра давом этиб, 
Фахриддин, буни қараки, бу йил 
(2013 йил) ЮНЕСКО “Тиб Қо-
нунлари” ёзилганлигининг 1000 
йиллигини нишонлаш тўғри-
сида қарор қабул қилган. Юби-
лейга муносиб совға сифатида 
ушбу луғатни тайёрлашимиз 
керак” дедилар.   Шундан кейин 
биз ўша йили  ишга киришиб, 
домла билан биргаликда “Ибн 
Сино истилоҳлар қомуси” ном-
ли луғатни бирга тайёрладик. Бу 
луғат  юртимиз ва дунёда юқори 
баҳоланди. Ҳатто Миср, Тур-
кия, Исроил, Покистон ва бошқа 
мамлакатлардаги олимлар ушбу 
луғатга катта баҳо бериб, ижо-
бий тақризларм ёздилар.  Поки-
стондан келган тақризда шундай 
жумлаларни ўқиймиз.  “Сизлар 
буюк ватандошингиз Абу Али 
ибн Сино меросини ўрганиш ва 
оммалаштириш учун улуғ ишни 

амалга оширибсизлар.  Бу луғат 
орқали орадан минг йилдан ор-
тиқ вақт ўтса ҳам Ибн Сино 
бизларни ва барча халқларни 
бирлаштириб турибди”. Албатта 
луғат тузиш  машаққатли иш ҳи-
собланади. Бу ишга сабр-матонат 
ва чуқур билимга эга инсонлар 
қўл уради. Луғат тузишни ҳамма 
ҳам ўз зиммасига олавермаган.  
Домла ҳар доим бу ишнинг ма-
шаққати ҳақида 16- аср француз 
шоири Скалигернинг шеърини 
такрорлар эдилар.

Кимки зўр жазога маҳкум  
   эрса,

Шунинг чун чекса қайғу, ғам  
          ҳар онда.

Темирчи бўл дема, сен уни  
              қийнаб,

Кўмир қаздирмаю, ишлатма  
               конда,

Жазо берма - луғат 
              туздиргил унга:
Бунингдек мушкул иш йўқ ҳеч  

           жаҳонда.
Луғат тузиш жараёнида усто-

знинг кенг тафаккур соҳиби, эн-
циклопедик билимга эга олим ва 
етук шахс эканликларига гувоҳ 
бўлганман. Мен ўша даврлар-
да  устоз ҳузурида ҳукм сурган 
ижодий муҳитни яхши эслай-
ман. Мен бошқа қўл остидаги-
ларга талабчан ва меҳрибон эди-
лар. Тақдир мени домламиз А. 
Усмонхўжаев билан учраштириб 
қўйганидан миннатдорман. 

Домланинг бошқалардан 
фарқ қилиб турадиган фазилат-
ларидан яна  бири инсонлардаги 
иккиюзламачилик, сохта обрў 

орттириш ва ёлғончиликни хуш-
ламас эдилар. Жамиятдаги  бу 
каби салбий иллатларга қарши 
курашиш йўлларини излар эди-
лар. Устоз бу иллатларга ўтмиш 
алломаларимиз асарларидан жа-
воб излар эдилар.  Ҳамкорликда 
тайёрлаганимиз “Абу Али ибн 
Сино ахлоқ ҳақида ва шифокор-
нинг бемор билан мулоқот санъ-
ати”  китобида инсондаги гўзал 
хулқ одоблар: тўғрилик, одамий-
лик шунингдек инсон ҳаёти бир 
лаҳза эканлиги уни мазмунли, 
хурсандчилик ва эзгу ишларни 

қилиш каби юксак ахлоқий 
қадриятлар Ибн Синонинг 
мазкур асари орқали очиб 
берилган эди. Жомлар да-
волаш иши билан шифо-
кор ҳам эдилар. Мазкур 
китобнинг иккинчи “ши-
фокорнинг бемор билан 
мулоқот санъати” қисмида 
шифокор ва бемор ораси-
да кечадиган жараёнлар: 

шифокордаги ҳалолликнинг 
камайганлиги беморга қўрс му-
носабатда бўлишни тузатиш ва 
беморнинг инжиқликларини 
бартараф этиш усуллари баён 
этилган. Домла бир неча йиллар 
беморларни даволаш иши билан 
шуғулланганлиги, жуда кўп бе-
морлар билан суҳбатда бўлиб, 
уларнинг дардини даволаш учун 
сидқи дилдан курашгани бу ки-
тобни қаламга олишга ундаган 
эди. Мазкур китоб домланинг 
босиб ўтган йўлидаги тажриба-
лар маҳсули деса хат бўлмайди.

Домланинг яна бир фазилати 
ўтмишда ўтиб кетган ажодлари-
миз ёзма меросини тиклаш бора-
сидаги куюнчаклиги эди.  Ўтган 
асрда яшаб ижод этган ҳам табиб 
ва олим, Боситхон ибн Зоҳидхон 
Шошийнинг“Фарҳанг ал-маб-
сут” ва унинг ўзбек луғатчилиги-
даги ўрни” номли асарини ҳам-
корликда илмий таҳлил қилиб, 
жамоатчиликка тақдим этилди. 

Абдукарим Ҳайдарович 
Усмонхўжаев тиббиётнинг турли 

соҳалари: луғатчилик, саломат-
ликни сақлаш, маънавият, психо-
логия, халқ табобати соҳаларида 
30 га яқин китоблар ёзиб қолдир-
ди. Бу олимнинг услубида ҳам 
илмийлик ҳам оммабор ёзишниг 
кузатиш мумкин. 

Домланинг яна бир йўналиши 
халқ табобати билан замонавий 
медицинанинг илғор ютуқлари 
бир-бири билан бирлаштириш 
яъни интегратив медицинани 
жорий қилиш тарафдори эди. 
Ўткир касалликлар билан замо-
навий медицина билан шуғулла-
ниши ва сурункали касалликлар 
билан халқ табобати шуғуллани-
ши керак, деган фикрда эдилар. 
Чунки инсон танаси оғриб тур-
ганда замонавий таблетка билан 
унинг оғриғини қолдириш мум-
кин ёки жарроҳлик амалиётини 
амалга оширишда замонавий 
тиббиётнинг ўрни муҳимлигини 
айтар эдилар. Сурункали касал-
ликлар узоқ даволанади уларга 
узоқ муддат замонавий дорилар 
берилса беморда турли аллергик 
касалликлар келтириб чиқариши 
мумкин. Табиий воситалар эса 
инсон танасига зарарсиз, узоқ 
муддатли истеъмол қилинса ин-
сонга заррали оқибатларга олиб 
келмайди деб таъкидлар эдилар. 

Домланинг ажойиб хислати 
ҳар бир ишга масъулиятни да-
диллик билан ўз зиммасига олар 
эдилар. Масалан, домланинг 
ҳаммуаллифликда тайёрлаган 
икки жилдли ““Тиббий термин-
лар энциклопедик луғати”  2084 
бетда  2010 йилда  нашр этилган. 
Луғатда тиббиётда қўлланилади-
ган 20 000 дан ортиқ асосий ата-
малар ва тушунчалар ўз аксини 
топган.    Ўша пайтда луғатни 
юқоридан тайёрлаш топшириғи 
тушганда бирор бир  муассаса-
си ёки олим журъат қилолмай 
бу ишни ўз зиммасига олмаган. 
Домла жасурлик билан бу ишга 
киришиб, уни муваффақиятли 
уддалаганлар. Ҳозирга қадар 
бунга ўхшаш луғат яратилганли-
ги билмаймиз. 

“Илм олишни истовчи 
киши пок қалбли, соғлом 

ақлли, олий ҳимматлилик, 
олийжаноблик, соф тафаккур 

ва заковатли бўлади”

Мангу барҳаёт

ЗДРАВООХРАНЕНИЕ УЗБЕКИСТАНА

УНУТМАС МЕНИ БОҒИМ

ОРЗИҚУЛ БОБОНИНГ БАХТ ФОРМУЛАСИ
Шундай кимсалар борки, юз ёки ундан ортиқ йил 

умр кўришади-ю, ҳатто ўз яқинларига яхшилик 
қилишмайди. Аллоҳга шукрки, орамизда ҳаётини 
эзгуликка бағишлаган инсонлар ҳам бор. Ўттиз олти йил 
тиббиёт тизимида ишлаб, халқнинг меҳрини қозонган 
Орзиқул Сайли Нур ана шундайлардан бири эди.

Отахон билан бундан саккиз йил 
муқаддам танишган, бу фа-

риштали инсонга меҳрим тушганди. 
Унинг тақдири китоб ёки кино бўлгу-
ли. Ўшанда бобонинг қишлоғига бо-
риб, қилган ишларини ўз кўзим билан 
кўрганман. Унга тан берганим ҳам ҳақ 
рост. Яқинда суриштирсам, отахоннинг 
вафотига ҳам бир йилдан ошибди. Ички 
хоҳиш-истак фариштали инсон ҳақида 
ёзишга ундади мени. 

Орзиқул Сайли Нурнинг одамизод 
ва унинг аъмоли, ўтмиш ҳамда келажак 
ҳақидаги фалсафаси кўпчиликни ўзига 
сеҳрлар эди. Бухоронинг Жондор ту-
мани, Занги қишлоғида камолга етган 
отахонни қишлоқдошлари “Ҳожи бобо” 
ёки “Дўхтир бова” деб чақиришарди. 
Эзгулик фуқаросининг бир маротаба 
бўлса-да, суҳбатида бўлган киши у би-
лан яна дийдорлашишни истарди. Саба-
би оддий: дўхтир бовани жарақ-жарақ 
пул эмас, савоб амаллар қизиқтирарди. 
У кимгадир яхшилик қилса, ёш боладай 
қувонади, янада беғуборлашарди. 

ХАЛАТИГА 

ДОҒ ТУШМАДИ
У бундан саксон тўрт йил аввал, 

муқаддас жума куни ёруғ оламни кўрди. 
Болалигиданоқ табиат ва тиб-
биётга меҳр қўйди. Шеър машқ 
қилди. Ўн икки ёшида ерга илк 
бор жийда ниҳолини ўтқазди. 
Агар ҳожи бобонинг умри да-
вомида ўтқазган кўчатларини 
ҳисобласак, минг тупдан ҳам 
ошиб кетса керак. У мактабни 
аъло баҳоларга тугатиб, тибби-
ёт соҳасида ўқиди. Ишни ви-
лоят Ички ишлар бошқармаси 
шифохонасида бошлади. Унга 
беморларнинг руҳий ҳолатини 
яхшилашда туғма қобилияти – табиа-
тан сўзга чечан, ширинсуханлиги қўл 
келди. Ёш шифокор касалларнинг кўн-
глига дарров йўл топар, уларни некбин 
бўлишга ундарди.  Катта даргоҳда та-
жриба орттирган кичик ходимга ишонч 
билдирилди. У ўзи туғилиб-ўсган ту-
мандаги “Янгибод” қишлоғида жой-
лашган фельдшер-акушерлик пункити-
ни ўн икки йил намунали бошқарди. 

Собиқ иттифоқ даври. Янги раҳбарга 
бурун қуёнхона бўлган булбулнинг ини-
деккина жойдан ишлаши учун иккита 
ҳолатини таърифлашга одам уяладиган 
хонани ажратиб беришди. Янги бошлиқ 
тақдирига кўнди. У пайтлар соҳада 
мутахассис танқислиги боис Орзиқул 
кўпгина тунларни бедор ўтқазишига 
тўғри келарди. Аммо азбаройи касбига 
садоқати туфайли йигит югур-югур-
лар ҳолдан тойдирганини беморларга 
билдирмасликка уринарди. Ахир ўрта-
да қордек оппоқ халатни кийиш олди 
ичилган қасам бор. Бу қасамни бузиб 
ёки беғубор либосга доғ тушириб бўл-
майди! Тиниб-тинчимас Орзиқул дўх-

тир охирги уч йилда кўримсиз, тибби-
ёт ходимининг боши сиғса, беморнинг 
оёғи сиғмайдиган пунктни янгидан қу-
риш лозимлиги ҳақида вилоятдан ёрдам 
сўрамаган одами қолмади, ҳисоб. Ваҳо-
ланки, ёш шифокорнинг илми, ишига 
садоқати боис бу ҳудуддан туман мар-
казига фақатгина жарроҳга беморлар 
борарди. Бир куни ўша даврдаги тиб-
биёт соҳасининг марказдаги каттакон-
ларидан бири Орзиқулнинг “Шифо ма-
скани” ни номигагина кўздан кечирди. 
Ёш шифокор унга қанча тушунтиришга 
уринмасин, “Ҳолати яхши” дейишдан 
тузукроқ жавоб бўлмади. Бундан азба-
ройи жаҳли чиққан Орзиқул “Шошманг, 
бошлиқ”, – деди-ю, узунроқ ходани 
олиб, “Шифохона” нинг потолёги ўрни-
да амал-тақал михланган бўз матонинг 
ўртасини хода билан йиртиб юборди. 
Бир пасда ҳаммаёқни чанг қоплади. 
Ана шунда ҳақиқий аянчли аҳвол кўзга 
ташланди. Ўшанда каттакон бу йигит-
нинг жасоратига ҳам қойил қолган бўл-
са ажаб эмас. Ахир беморларга қулай 
шароит деб, ўзи севган ишидан айрили-
ши ҳам ҳеч гап эмасди-да!

Ниҳоят мутасадди ташкилотлар ма-
дад беришига эришилди. Шифокор 1987 

йил 12 хонали, замонавий, янгидан қу-
рилганбинога кўчиб ўтди. Орзиқул Сай-
лиев шу куни кўпдан буён ният қилиб 
боқаётган қўчқорини орзусидаги шифо 
маскани қаршисида сўйди. Ана-мана 
деганча у бино қаршисидаги ерларни 
боғу чорбоғ, гулзорга айлантирди. Бу 
ҳудуд аҳли шифокордан миннатдор, ту-
ман, вилоятдаги каттаконлар ҳам унинг 
тиббий билими ва фидойилигини кўриб 
туришарди. Оддий дўхтирнинг донғи 
марказгача етиб борди. Қисқа мудддат-
да у ҳукуматнинг бир қатор унвону 
мукофот, ташаккурномаларига лойиқ 
кўрилди. Дўхтирга фаолияти давомида 
биргина “Жигули” автомашинасидан 
иккита совға қилингани ҳам мутахассис 
ўз ишини қай даражада уддалаганининг 
намунаси, албатта.

Орзиқул беморлар дарди билан ку-
рашар экан, кунлар тез ўтаётгандек ту-
юларди унга. Шундай кунларнинг би-
рида унинг онаси – Зухро Сайлиева 48 
ёшида саратон касаллигига чалингани 
учун бу бевафо дунёни эрта тарк этди. 

О! Орзуқулнинг осмону фалаги ер-

парчин бўлди гўё. Вақт даво экан. У сал 
ўзига келганида вилоятдаги казо-казо 
шифокорлар: “Отангнинг дарди оғир. 
Энди тайёргарлигингни кўравер”, деб, 
Сайли бобога шифохонадан жавоб бе-
риб юборишди. Бу гал у енгилишни 
истамади: катта ишга енг шимарди. Абу 
Али ибн Синонинг китобларини диққат 
билан қайта-қайта ўқиди. Ўз билими, 
тажрибасини ишга солиб, падарини 
28 йил уйида даволади. Бу пайт ичида 
тўшагини ҳам отаси олдига келтириб, 
кечқурунлари пушти паноҳи олдидан 
жилмади. 

Алалхусус, Сайли бобо Нуров юз 
йил умр кўрди. Вафотидан бир неча кун 
олдин ота кўзларига ёш олиб, ўғлидан 
ўзи ва отасининг армонларини ушалти-
ришни ўтиниб сўради, васият қилди. Бу 
– муқаддас Ҳаж зиёратига бориш, Каъ-
батуллоҳ ва Маккаи Мадинани тавоф 
қилиш. 

БАХТ САВОБДАДИР

Орзуқулнинг сочларига қиров иниб, 
у ҳам нуронийлик бахтини ҳис қилаёт-
ган пайтлар муқаддас Ҳаж сафари учун 
керакли маблағ жамғарилди. Ниҳоят 
ота васияти бажарилади. Аждодлар 
орзу қилган орзу ушалади. Аммо не-не 
орзулар билан ёзилган аризага салбий 
жавоб келди. Орзиқулнинг орзулари 
чилпарчин бўлди. Бир томондан кек-
салик етган, соғлик ҳам кундан-кунга 
ортга қараб кетаяпти...У тоат-ибодатда 
уч кеча-ю кундуз йиғлаб, Аллоҳдан чин 
ихлос билан ота васиятини бажаришга 
имкон сўради. Не бахтки, унинг ўғли 

кўчадан бир парча вароқни 
кўтарганча хурсанд ҳолда ҳай-
қириб келди. Бу – аждодлар-
нинг асрий орзулари ушалиши 
йўлидаги мужда эди.

Қаҳрамонимизга зиёрат на-
сиб этди. Лекин кўнгли меҳр-
дан жўшган Орзиқул бобо Каъ-
ба атрофини тавоф қилаётганда 
бехосдан ерга қулади. Муқад-
дас жойда одам тиғис эмасми, 
савобталаблар иложсиз ҳолатда 
унинг устидан оёқлари билан 

босиб ўтиб кета бошлашди. Барибир 
жон ширин экан, у ўлим шарпасини сез-
гач, ўрнидан туришга ҳолсиз бўлса-да: 
“Мени қутқар. Сенга ёмонлик қилма-
ганман-ку, Аллоҳ!” дея илтижо қилди. 
Шу дам уни икки барваста йигит ердан 
даст кўтарди.  Кўзини аранг очса, чўкка 
тушиб олган соқолдор чол “Ёсин” ўқи-
япти. Ундан ажал узоқлашди. “Қайта 
тирилган” одам бир муддат хомуш бў-
либ қолди. Дабдурустдан хаёлига кел-
ган фикрдан эса кўнгли ёришди. У бир 
ўлимдан омон қолди-ку! Эндиги ҳаёти 
фақат савоб амалларга бағишланади. 
Хуллас, у илк ишини марҳум ижодкор 
Қудрат Худоев бошлаган эзгуликни 
ниҳоясига етказишдан бошлади. На-
тижада, “Оромгоҳ” қишлоғидан туман 
марказига қадар уч километрга яқин 

масофада янги йўл чиқарилди. Бунда 
ташаббускорни туман ҳокимлиги ҳамда 
бир қатор ташкилотларнинг Ғайрат 
Рабиев, Тоҳиржон Усмонов сингари 
раҳбарлари қўллаб-қувватлашди. Шу-
нингдек, хайрли ишга Янгиобод, Зан-
ги, Патта, Оромгоҳ қишлоқларининг 
оқсоқоллари, ҳудуддаги тадбиркорлар 
саъй-ҳаракатлари ҳам унга қанот бўлди. 

Ачинарлиси, қишлоқдаги “Занги 
бобо” қабристони қамишзор, ташлан-
диқ, ачинарли аҳволда эди. Бу қаровсиз 
гўшада моллар бемалол ўтлаб юрар, 
дайди итлар ҳам кўзга ташланарди. 
Қабрга майитни қўйиш эса минг бир 
машаққат. Ер ости сизот сув сатҳи кўта-
рилган. Бундан гўрковлар ва марҳумлар-
ни яқинини виждони қийналарди. Ор-
зиқул бобонинг елиб-югуришлари иш 
берди. Бир километр узунликда захкаш 
қазилди. Қабристон ва унинг атрофлари 
хас-чўплардан тозаланди. Шуҳрат Ху-
доев ўз ҳисобидан бешта ўтирғич, Қа-
ландар Ашуров эса сув насоси қурдир-
ди. Ҳожи бобо шу каби савобли ишлар 
йўлида икки марта ўз ҳисобидаги ери-
дан қабристонга йўл чиқариш учун воз 
кечди. Майитни ёмғирли кунлар бал-
чиқ, жазирамада қумли йўлдан қабри-
стонга олиб бориш ўрнига кенг ва равон 
йўллар қурилди. Бундан маҳалла аҳли 
хурсанд бўлди, албатта.

Ўша пайтдаги оқсоқол Олим Очилов 
ва қишлоқ аҳли ҳамжиҳатлигида қабри-
стон ва унинг атрофига юз тупга яқин 
дарахт ниҳоли, 150 тупдан зиёд гул кў-
чатлари ўтқазилди. Пишиқ ғиштдан де-
вор қурилди. Хайрли ишлар шу билан 
тўхтаб қолмади. Аҳоли пунктиҳудудида 
XVI-XVII асрларда қурилган масжид 
бор. Шу бинони тадбиркор Темир, Аҳад 
Ҳамроевлар қишлоқдошлар билан бир-
галикда қайта таъмирлашди. Бундан 
ташқари, “Холдорхўжа” қабристони 
ёнида янги масжид қурилди. Бунга Дав-
рон Беҳбудов, Болта Орзиқуловлар ҳо-
мийлик қилди. Ана шу иккала муқаддас 
жойларнинг атрофи ҳозирда мевали ва 
манзарали дарахтлар билан янада чирой 
очиб турибди. 

Ана шунча эзгу ишларга бир қишлоқнинг оддий фарзанди бош-қош бўлди. Халқ-
нинг дуосини олди. Виждонига қарши бормагани боис ўтган йили Орзиқул Сайли 
Нур қишлоқ аҳлини йиғлатиб, фоний дунёни тарк этди. Аммо унинг савобли амал-
лари қолди. Юртимизнинг сўлим қишлоқларида дўхтир бова сингари бағрикенг, 
фидойи инсонлар жуда кўп. Уларни юрагидаги эзулик маёғи бизнинг йўлларимизни 
йўлчи юлдуздек ёритса, не ажаб.

Обид ҚЎЛДОШ,
журналист.

Ўз билими, тажрибасини 
ишга солиб, падарини 28 йил 

уйида даволади. Бу пайт ичида 
тўшагини ҳам отаси олдига 

келтириб, кечқурунлари пушти 
паноҳи олдидан жилмади. 

Мангу барҳаёт

– Биз, оилада, 5 нафар бола эдик,–
дея эслайди Ботиржон Мирзаев.-О-
там, Ховос хўжалигида бригадир бўлиб 
ишларди. Топгани рўзғорга баъзан етар, 
баъзан етмас эди. Аммо, отам "шуни-
сига ҳам шукр, юртимиз тинч бўлса, 
рўзғоримизда оз бўлсада ейишга егу-
лигимиз бўлса, уруш деган балолардан 
қутилган бўлсак" дея биз болаларга 
далда берарди. 1953 йили Баландчақир-
даги Алишер Навоий номидаги 1-сонли 
умумтаълим мактабига ўқишга бор-
дим. Ҳозиргидек, сумка, ручка, оҳори 
тўкилмаган китоб-дафтар қаерда дей-
сиз. Онам, раҳматли "латта"дан сумка, 
ҳатто қўлда кийим-кечак тикиб берар-
ди. Сумкамизга эса, сиёҳдон ва перо, 
китоб-дафтаримизни солиб мактабга 
кетаверардик...

Отасидан сўнг, онасини қўлида қол-
ган Ботиржон 1964 йили умумтаълим 
мактабини тугатдию, Қундузой аядан 
дуо олиб, ўқиш орзусида қаердасан Ан-
дижон дея, Андижон томонларга йўл 
олди. Омадни қаранг, ўша йили Анди-
жон давлат тиббиёт олийгоҳига, олий-
гоҳнинг даволаш йўналишига ўқишга 
кирди. Ҳозиргидай техника, замонавий 
уяли телефон қаерда дейсиз. У Анди-
жондан туриб онасига "ўғлингиз Мир-
заев Ботиржон Раимқулович Андижон 
давлат тиббиёт олийгоҳига ўқишга кир-
ди" дея хабар йўллади. Қундузой ая се-
виниб, Ботиржонни ортидан дуо қилди.

Ўқиш давридаги қийинчиликни ай-
тмаганда, ҳамма нарса рисоладагидек 
бўлди. 1970 йилда мазкур олийгоҳни 
даволаш факультетни тамомлагач, унга 
ўзи ўқиган йўналишида ишлаш учун 
йўлланма беришди. Ишни Зомин ту-
мани (ҳозирги Жиззах вилоятининг 
Янгиобод тумани)нинг Баландчақир 
қишлоғида жойлашган қишлоқ участка 
шифохонасида врачликдан бошлади.
Аммо, ёш шифокорнинг иш яхши, қи-

шлоқ аҳолисининг унга нисбатан му-
носабати ўзгариб, меҳри жўша бошла-
ганда, кутилмаган сафарбарлик чақирув 
сабаб, ишлаб турган ишини, меҳри туш-
ган қишлоғини ташлаб ҳарбий хизматга 
йўл олди. 1971-1972 йиллар оралиғида 
белгиланган тартибда, ҳарбий хизматни 
ўтаб, қадрдон уйига қайтди. Ишни Хо-
вос посёлкасидаги Янгиер тиббий сани-
тария бирлашмасида давом эттирди.

– 1972 йиллар эди, – дейди Ботиржон 
Мирзаев. -Соғлиқни сақлаш вазирлиги 
топшириғи, бошқарманинг йўлланмаси 
асосида икки йиллик, клиник ординату-
рани ўташ, малака ва тажриба орттириб 
келиш учун, мени, Украина врачлар ма-
лакасини ошириш институтига юборди. 
У ерда анестезиология-реаниматология 
йўналиши бўйича ўқиб, ўрганиб, 1974 
йилда қайтгач,мени Сирдарё вилоят 
шифохонаси, ҳозирги Гулистон тибби-
ёт кластерига ишга юборишди. У ерда 
олдинига врач ординатор, сўнгира бў-
лим мудири лавозимларида ишладим. 
Энг муҳими, ўша йиллари соғлиқни 
сақлаш тизими унчалар ҳам ривожлан-
маган, малакали мутахассисларга талаб 
юқори эди. Айниқса, анестезиолог-ре-
аниматологларга. Улар ёрдамисиз, ҳеч 
қайси тиббиёт муассасасида мураккаб 
жарроҳлик амалиётлари ўтказилмасди. 
Хуллас ушбу хизмат ходимларини йўқ-
лиги боис жарроҳлик йўналишида тур-
ли муаммоли вазиятлар бўлиб турарди.
Бу хизматни Сирдарёда йўлга қўйили-
шида Ботиржон Мирзаевнинг ҳам му-
носиб  ҳиссаси бор. Унга, Украинадан 
орттирган билим ва тажриба ёрдам 
берди. Сирдарё вилоят шифохонасида 
анестезилология-реаниматология хиз-
матини йўлга қўйиш ҳамда ушбу мута-
хассислар мавжуд бўлмаган вилоят кўз 
касалликлари шифохонаси, вилоят он-
кология диспансери, стоматология по-
ликлиникаларида ҳам жарроҳлик билан 

боғлиқ ишлар жонланиб, оғир асоратли 
касалликларда анестезиолог-реанима-
ция бўлими шифокорлари ёрдами билан 
жарроҳлик амалиётлари йўлга қўйилди. 
Бу эса,  оғир аҳволдаги беморларга ёр-
дам кўрсатиш имконини берганди.

 - Рости, анестезиолог-реаниматолог 
касбини эгаллаганимдан фахрланаман, 
– дейди Ботиржон Мирзаев. -Шу соҳа-
да ишни бошлаганимда, Сирдарёда ик-
кита шифохонада, яъни вилоят шифохо-
насида ва Янгиердаги тиббий санитария 
қисмида анестезиология хизмати йўлга 
қўйилган эди. Ишни ташкил этиш, ушбу 
тизимга янгиликлар киритишимда 
Украина тажрибаси қўл келди. Деярли 
бўш вақтимиз бўлмасди. Кунда, кисло-
родли баллонни реанимобилга юклаб, 
гоҳ кўз касалликлари, гоҳ онкология 
диспансерига, гоҳ туғруқ бўлимларига, 
у ҳам етмагандек Сирдарё, Боёвут, Гу-
листон, Оқолтин, Ильич (ҳозирги Сар-
доба тумани) Ховос, Ворошилов (ҳо-
зирги Сайхунобод тумани) туманларига 
югурардик. Очиғи, чарчаш нималигини 
билмасдик. Чунки бемор саломатлиги, 
унинг эртанги тақдири бизга боғлиқ 
эди.  Тиришқоқ, унинг устига ўз касби-
ни жони дилидан севувчи Ботиржон 
Мирзаевни ташаббускорлиги, ўша пай-
тларда ишлаган раҳбарларга маълум 
бўлгач, уни 1979 йилда Гулистон шаҳар 
шифохонаси, ҳозирги Гулистон шаҳар 
тиббиёт бирлашмасига бош шифокор 
вазифасига тайинлашди. У ерда у 1983 
йилга қадар бош шифокор, шундан 
сўнг, яна уни Сирдарё вилоят шифохо-
насига врач ординатор вазифасига ишга 
ўтказишди. 1984 йилдан 1990 йилгача 
бўлим мудири, бош врачнинг даволаш 
ишлари бўйича муовини вазифаларида 
ишлади. 

1990 йилга келиб, уни  Сирдарё ви-
лоят соғлиқни сақлаш бошқармаси 
бошлиғининг ўринбосари вазифаси-
га ишга ўтказишди. Хизмат фаолияти 
давомида вилоятда ўсмирларга тиб-
бий хизматни ташкил қилиш, уларни 
соғломлаштириш масалаларига эъти-
бор қаратиб қолмай, вилоятда ўсмир-
лар диспансерини ташкил этилишига 
раҳбарлик қилди. Шундан кейин, Бо-
тиржон Мирзаевни Сирдарё вилоят ши-
фохонасига бош врач лавозимига тайин-
лашди. У ерда икки йил меҳнат қилгач, 
уни 1994 йилда Сирдарё вилоят соғлиқ-
ни сақлаш бошқармаси бошлиғи вази-
фасига ўтказишди. Тиниб тинчимай-
диган, бир зум бўлсада ўтирмайдиган 
Ботиржон Мирзаев, бошқарма бошлиғи 
вазифасида ишлаган даврда вилоят 
аҳолисини соғлиғини мустаҳкамлаш, 
аҳолига бирламчи тиббий ёрдамни таш-
кил қилиш, аёлларни соғломлаштириш 
масаласига эътибор қаратди. Ва на-
тижада 1995 йили Гулистон туманида 
чақалоқларга тиббий ёрдамни ташкил 
қилиш бўйича, илк маротаба Сирдарёда 

республика семинарини ўтказди. 1996 
йилда Оқолтин туманида лойиҳа асоси-
да қурилган, замонавий туғруқхона би-
носини қурилишида бош бўлди. Бу эса 
репродуктив ёшдаги хотин-қизлар сало-
матлигини сақлашда, бехатар оналикка 
тайёрлашда муҳим ўрин эгаллади. 

Нафақага чиққандан сўнг, вилоят 
физиотерапия шифохонасига бош врач 
вазифасида, 2008 йилдан 2017 йилга қа-
дар вилоят уруш ва меҳнат фахрийлари 
шифохонасида бош врачи ўринбосари 
лавозимида ишлади ва шифохонани 
моддий-техника базасини мустаҳкам-
лаш, беморларга сифатли тиббий хиз-
матни ташкил қилишда фаол иштирок 
этди. Айни вақда, Ботиржон Мирзаев, 
76 ёшни қаршилаган бўлсада ёш йигит-
лардек, тетик ва бардам бўлгани боис 
вилоят кўп тармоқли тиббиёт марказида 
ташкилий-услубий бўлим мудири, Ўзбе-
кистон врачлар ассоциацияси Сирдарё 
вилоят бўлимининг раиси ва шу билан 
бирга Сирдарё вилоят соғлиқни сақлаш 
бошқармаси ҳузуридаги фахрийлар 
кенгаши раиси лавозимида фаолият 
юритиб вилоят аҳолисини саломатлиги-
ни муҳофаза қилиш ва мустаҳкамлаш, 
вилоятда хусусий тиббиётни ривожлан-
тириш, меҳнат фахрийлари – шифо-
корларни қўллаб-қувватлаш ишларида 
фаол иштирок этиб келмоқда. Тажриба-
ли шифокор, қўли енгил анестезиолог 
ва реаниматолог Ботиржон Мирзаев-
ни Сирдарёда кўплаб шогирдлари бор. 
Улар Сирдарё вилоят соғлиқни сақлаш 
бошқармаси тизимидаги даволаш про-
филактика муассасаларида хизмат қил-
моқда.

Ботиржон Мирзаевнинг кўп йиллик 
самарали хизмати эса, давлатимиз эъ-
тибордан четда қолмади. У 1990 йилда 
“Соғлиқни сақлаш аълочиси” кўкрак 
нишони, 2022 йилда эса “Ўзбекистон 
Республикаси Соғлиқни сақлаш аълочи-
си” кўкрак нишони билан тақдирланди. 
2017 йилда эса Ўзбекистон Республика-
си Конституциясининг 25 йиллиги эсда-
лик нишони, 2022 йилда 1-даражали 
“Меҳнат фахрийси” кўкрак нишонлари 
ва Ўзбекистон Республикаси Мустақил-
лик юбилейларида чиқарилган кўкрак 
нишонлари билан тақдирланди. 

ОРАМИЗДАГИ ИНСОНЛАР

АНЕСТЕЗИОЛОГ ВА РЕАНИМАТОЛОГЛАРНИНГ 
СИРДАРЁЛИК УСТОЗИ

Гулистонлик Ботиржон Мирзаевни Сирдарёда 
билмайдиганлар камдан-кам топилади. У Сирдарё 
вилоят соғлиқни сақлаш тизимида анестезиология 
ва реаниматология хизматини ташкил этишда фаол 
иштирок этган анестезиолог-реаниматологдир. 
Асли Ховос туманидан. 1946 йилнинг 6 майида 
Раимқул бобо ва Қундузой ая хонадонида туғилган. 

Энг муҳими, Ботиржон Мирзаев, Сирдарёлик пири-бадавлат отахонлардан. 
Ибодат ая билан турмуш қурганига бу йил 50 йил бўлади. 6 нафар фарзанднинг 
севимли отаси, 15 нафар набира 1 нафар чеваранинг севимли бобоси ва аяси бўлиш 
бахтига мушарраф бўлган инсонлардан.

 Ғулом ПРИМОВ,
Сирдарё вилоят соғлиқни сақлаш бошқармаси матбуот котиби. 

Қадр



8 Oʼzbekistonda 
sogʼliqni saqlash

№ 9-10 (1495-1496)
2024-yil 8-may

Память

Владислав Федорович Болкунов родился 19 марта 
1942 года  в  Ташкентевсемье военнослужащего.
Он никогда не видел своего отца, геройски 
погибшего в 1943 году, защищая Родину. 
Воспитанием мальчика, в основном, занималась 
бабушка Анастасия Щипанова, так как  мама 
работала на швейной фабрике в две смены.

My.gov.uz – ягона интерактив давлат хизматлари портали 
ҳозирда 520 та онлайн хизматлар кўрсатиб келинмоқда. Улар 
қаторида соғлиқни сақлаш соҳасига оид хизматлар ҳам бўлиб, 
минглаб юртдошларимиз улар орқали уйдан чиқмасдан, биргина 
телефон орқали  ўзларига зарур маълумотларга эга бўлишмоқда.

Ушел из жизни замечательный человек, любимый муж и 
отец сына и дочери, любимый дед 6 внуков и одного правнука! 
Память о нем навсегда сохранится в наших сердцах! 

Фаина БОЛКУНОВА, 
директор Государственной научной 

медицинской библиотеки Министерства  
здравоохранения Республики Узбекистан. 

ТАЛАНТЛИВЫЙ ОРГАНИЗАТОР ЗДРАВООХРАНЕНИЯ

MY.  GOV.  UZ   ПОРТАЛИ   ОРҚАЛИ  ТИББИЙ  ХИЗМАТЛАР

ДЕНЬ ПАМЯТИ И ПОЧЕСТЕЙ

Учёбу юный Владислав-
начал в Суворовском 

училище в Оренбурге, орга-
низованном для сыновей по-
гибших офицеров. Здесь все 
сотрудники к детям-сиротам 
относились с большим ува-
жением илюбовью, начиная 
с офицеров-воспитателей, до 
официанток в столовой. Все 
было хорошо, он был отлич-
ником, мама часто приезжала 
навещать сына, но он очень 
скучал по Ташкенту и после 
восьмого класса, не окончив 
училище, Владислав уговорил 
маму забрать его домой в Таш-
кент.

После окончания школы в 
Ташкенте он поступилучиться 
в Ташкентский Медицинский 
Институт. В 1966 году, после 
страшного землетрясения в 
Ташкенте, многие ВУЗы пред-
лагали приехать студентам 
учиться в Москву, Ленинград и 
другие города. Владислав Фе-
дорович,закончивтретий курс, 
перевелся в Ленинградский 
санитарно-гигиенический ме-
дицинский  институт. 

В 1968 году Владислав Бол-
кунов после окончания  Ле-
нинградского санитарно-ги-
гиенического медицинского 
института по распределению 

выезжает на работу  в Курскую 
область, село Мантурово  и  
уже через несколько месяцев 
работы, по рекомендации Глав-
ного санитарного врача  обла-
сти, назначается на  должность  
заместителя Главного сани-
тарного  врача области. У него 
прекрасные перспективы, но в 
Ташкенте серьезно заболева-
ет мама, и он  возвращается в 
Ташкент. 

В 1968 году в Ташкенте мо-
лодой специалист поступает на 
работу в УзНИИ эпидемиоло-
гии, микробиологии и инфек-
ционных заболеваний в отдел 
Особо опасных инфекций. 
Принимает активное участие 
в мероприятиях по борьбе с 
холеройи другими инфекцион-
ными заболеваниями на терри-
тории Узбекистана.Проделав 
большую работу по изучению 

областей, неблагополучных по 
холере, выявлению и лечению 
больных, в1975 году успешно 
защитил кандидатскую дис-
сертацию на тему «История 
борьбы с холерой в Турке-
станском крае (1872-1924 гг.)».
Научными руководителями 
были заслуженный деятель на-
уки Узбекской ССР, профессор 
К.С.Заиров, доктор медицин-
ских наук Е.И.Лотова, канди-
дат медицинских наук,доцент 
М.К.Шарипов.

 С1975 года Владислав Фё-
доровичработает начальником 
Главного Санитарно-эпиде-
миологического управления 
Министерства Здравоохране-
ния Республики Узбекистан.
Будучи талантливым руководи-

телем, ученым, часто участво-
вал в работе международных 
конференций и представлял 
Узбекистан.Его талант руко-
водителя был оценен по до-
стоинству и в 1986 годуего 
назначилиСоветником мини-
стра Общественного здраво-
охранения Демократической 
Республики Афганистан.Здесь  
он организует мероприятия по 

профилактике инфекционных 
болезней, решает вопросы по 
организации общественного 
здравоохранения. За отличную 
работу был награждён медаля-
ми, грамотами Демократиче-
ской  Республики Афганистан.

 В 1989 годуВ.Болкунов 
возвращается в Ташкент и ра-
ботает в Кабинете Министров 
Республики Узбекистан на 
должности главного специа-
листа Информационно-ана-
литического департамента по 
вопросам развития образова-
ния,здравоохранения и соци-
альной защиты (куратор здра-
воохранения). Часто ездитв 
командировки по странам  Ев-
ропы и Америки, по обмену 
опытом и представлял Узбе-
кистан во Франции, Италии,  
Израиле. Занимался обще-
ственной работой. За  добро-
совестный труд  и отличную 
работубыл награждён медалью 
«Шухрат».

В августе 2012 года  При-
казом Министра Здравоохра-
нения Республики Узбекистан 
Владислав Фёдоровичназнача-
ется директором Музея здра-
воохранения Узбекистана им. 

К.С.Заирова.В. Болкунов жил 
одной жизнью с музеем, сни-
скал большой авторитет в про-

фессиональной среде и всегда 
отличался искренней предан-
ностью своему делу. Коллеги с 
большой любовью и теплотой 
вспоминают о его необыкно-
венной доброте и желанию 
помочь любому сотруднику по 
его просьбе, никогда не оста-
вался безучастным к чужим 
проблемам. 

За 12 лет работы в Музее  он 
внедрил новые методы работы 
по оцифровке экспонатов, под 
его руководством были органи-
зованы новые экскурсионные 
залы, восстановлен кинозал и 
отреставрированы старые ки-
нофильмы по санитарно-про-
светительской работе, прове-
дён ремонт помещений музея, 
ремонт иреконструкция залов  
и многое другое. Планирует 
реконструкцию Музея… . 

Но болезнь вносит свои кор-
рективы в судьбу этого  силь-
ного физически и нравственно 
человека, после упорной борь-
бы с недугом в течении года, 
после тяжелой продолжитель-
ной болезни  20 мая 2023 года 
сердце Владислава Федорови-
ча остановилось навсегда.

My.gov.uz – ягона интерактив 
давлат хизматлари портали-

даги “Соғлиқни сақлаш” бўлимида 
15 та онлайн хизматларни ўз ичига 
олади, улар қуйидагилар:

– Вақтинча меҳнатга лаёқатсиз-
лик варақалари маълумотномаларини 
олиш;

–Тиббиёт ва фармацевтика ходим-
ларини аттестациядан ўтказиш ва 

уларга малака тоифалари бериш;
– Соғлом турмуш тарзини қўл-

лаб-қувватлаш саломатлик кўрсат-
кичлари ҳақида маълумот олиш;

– Оилавий шифохона шифокори 
маълумотлари билан танишиш;

– Тиббиёт ташкилотларини аккре-
дитация қилиш;

– Тиббий ордерни текшириш;
– Шифокор қабулига ёзилиш;

– Аҳолининг профилактик кўриклар 
тақвими;

– Тиббий маълумотномаларни олиш 
(083/ҳ шаклдаги);

– Профилактик эмланганлик ҳола-
тини текшириш;

– Давлат томонидан бепул берила-
диган дори воситалари ҳақида маълу-
мот;

– 40 ёшдан кейинги юрак қон-томир 
тизими касалликлари хавфини баҳолаш 
номограммаси;

– Болаларнинг эмланиш тақвими;
– Тана вазни ва оғирлиги калькуля-

тори;
– COVID-19 га эмлашга ёзилиш ва 

ҳолатини текшириш.

Шунингдек, порталнинг “Ижти-
моий ҳимоя” бўлимида:

– Руҳий саломатлик бўйича диспан-
сердан маълумотнома;

– Наркология бўйича диспансердан 
маълумотнома олиш хизматлари ҳам 
мавжуд.

ЭСЛАТМА: Ушбу хизматлардан 
фойдаланиш учун OneID тизимида 
рўйхатдан ўтиш зарур. Айрим хиз-
матлардан фойдаланиш учун ЭРИ 
(электрон рақамли имзо) ҳам талаб 
қилиниши мумкин.

@ssvuz

ХОТИРА УЙҒОНСА ГЎЗАЛ

Демак, юртимиз тиббиёт 
муассасаларида фидойилар-
ча меҳнат қилган ва меҳнат 
қилиб келаётган ҳамшира-
ларимиз хизмати таҳсинга 
лойиқдир.  Маълумки, Дав-
латимиз раҳбари ҳам ҳамши-
раларимиз фаолиятига юксак 
эътибор бериб, улар меҳна-
тини қадрлаб рағбатланти-
риб келмоқдалар. Айниқса, 
кейинги йилларда ҳамшира-
ларнинг янада шижоат билан 
ишлашлари, халқаро тажриба 
алмашиш лари, хорижий ҳам-
касблари билан ҳамкорликда 
иш олиб боришлари учун кенг 

Ҳамшира! Бу сўз замирида олам-олам 
маъно мужассамлашган. Унда жамики эзгу 
фазилатлар ўз ифодасини топган. Биз доим 
мамлакатимиздаги 350 мингдан ортиқ ҳам-
шираларнинг жамият ва оиладаги ўринлари-
ни муносиб баҳолаймиз.  Бир сўз билан айт-

ганда, улар бизнинг онамиз, опамиз, синглимиз 
ва қизимиздир. Шундай экан, хотин-қизлар-

нинг фаолиятини қолаверса, оиладаги ўр-
нини  қанчалик эътироф этсакда арзийди. 

бокалонимиз Мавлоно Румий-
нинг қуйидаги пурмаъно фикр-
лари ёдимизга тушди. "Ҳаёт 
кафтингдаги сувга ўхшайди, 
сен тутишга ҳаракат қила-
верасан, у эса оқиб кетавера-
ди". Ҳа, биз юқоридаги айрим 
фикр ларни бежизга келтир-
мадик. Мамлакатимз тиббиёт 
тизимида фидойиларча меҳнат  
қилган қанчадан-қанча бемор-
лар дардига даво ва эл дуосига 
мушарраф бўлган, бунинг ба-
робарида оилада меҳрибон она, 
севимли бувижон ҳамда вафо-
дор ёр бўлган айрим ҳамши-
раларимизнинг бугунги кунда 

Тамара Исматова Ўш вилояти-
да таваллуд топишган. Бу қалби 
меҳрга тўла, ўз касбининг моҳир 
усталари умрларининг охири-
гача вилоят соғлиқни сақлаш 
бошқармасида "Ҳамширалик 
иши" бўйича бош мутахассис, 
шунингдек, Ўзбекистон ҳам-
ширалар ассоциацияси вило-
ят бўлими раиси вазифаларида 
фаолият юритиб келишди. Улар 
Ўзбекис тонда ҳамширалик иши 
ва жараёнларини биринчилар-
дан бўлиб, ҳудудларда татбиқ 
этишди. Шунингдек, хорижий 
давлатлар ва мамлакатимизда ўт-
казилган нуфузли анжуманларда 

Мамлакатимиз тиббиёт тизимида фидойиларча меҳнат  қил-
ган қанчадан-қанча беморлар дардига даво ва эл дуосига мушар-
раф бўлган, бунинг баробарида оилада меҳрибон она, севимли 
бувижон ҳамда вафодор ёр бўлган айрим ҳамшираларимизнинг 
бугунги кунда орамизда йўқлиги барчамизни қайғуга солади...

имкониятлар яратилмоқда. 
Мамлакатимизда "Ҳамшира-
лик иши" ва жараёнлари кенг 
татбиқ этилиб, бугунги кунда 
улар меҳнати ҳатто, хорижий 
давлат экспертлари томони-
дан ҳам эътироф этилмоқда. 
Ўзларининг ҳалол меҳнати ва 
касбига садоқат билан ёндош-
ган ҳамшираларимиз кўпчи-
ликни ташкил этади. Ойлар, 
йиллар ўтаверади, инсон эса 
фаолиятда олиб борган ишла-
рини сарҳисоб қилгандаги-
на умрининг қанчалик тез 
ўтганлигини билмай қолар 
экан.  Шу ўринда буюк бо-

орамизда йўқлиги барчамизни 
қайғуга солади. Улар гар ҳаёт 
бўлмасаларда, оилалари, ҳам-
касблари, фарзандлари қал-
бида абадул-абад яшайдилар. 
Биз Ўзбекистон ҳамширалар 
ассоциацияси жамоаси ҳам ўз 
касбини севиб, ардоқлаб халқи-
миз саломатлиги йўлида астой-
дил хизмат қилган, бу фоний 
дунёни тарк этган ҳамширала-
римиз хотирасини ёдга олишни 
жоиз, деб билдик. 

Норбуви Одилова Жиз-
зах вилоятида, Зоя Шукурова  
Хоразм вилоятида, Муҳаррам 
Муродова Навоий вилоятида, 

иштирок этиб, маърузалар қи-
лишган.  Республика “Ҳамшира” 
кўрик- танловлари ҳамда  бошқа 
тадбирларда ҳам  фаол иштирок 
этиб, ўзларининг раҳбарлик ва 
ташкилотчиликлари билан му-
носиб ҳисса қўшганлар. Меҳнат-
лари таҳсинга лойиқ бўлган 
ушбу раҳбар ходималар илк фа-
олиятларини тиббиёт муассаса-
ларда ҳамшира, катта ҳамшира, 
бош ҳамшира каби лавозимларда 
бошлашган бўлсалар, машаққат-
ли ва ҳалол  меҳнатлари ортидан 
раҳбарлик лавозимигача фаоли-
ят олиб бордилар. Ҳа, бу инсон-
лар тўғрисида  кўплаб эътироф-

ли фикрларни айтаверишдан 
ҳеч қачон тўхтамаймиз. 

Улар кўз олдимиздан ке-
тишмайди, гўёки улар эшик-
дан кириб келавергандек 
бўлишади, қалбларимиз эса 
унсизгина йиғлайверади... 

Мангуликка дахлдор бўл-
ган ҳамкасбларимиз  Норбу-
ви Одилова, Зоя Шукурова, 
Муҳаррам Муродова, Тама-
ра Исматоваларни хотираси 
қалбларимизда мангу барҳа-
ётдир.

Ўзбекистон 
Ҳамширалар ассоциацияси.

Уларнинг ана шундай меҳнат-
лари эъзозланиб, ҳар йили дунё 
бўйича 5 май санаси Халқаро до-
ялар куни сифатида кенг нишон-
лади. Сўнгги йилларда тибби-
ётимизнинг оналар ва болалар 
саломатлиги йўналишида бўл-
ган катта ўзгаришлар қаторида 
доялар фаолиятида ҳам қатор 
янгиликлар кузатилди. Хусу-
сан, мамлакатимиздаги оналар 

СОҒЛОМ АВЛОД – ВАТАН КЕЛАЖАГИ
Доя – чақалоқ дунёга келгандан кейин уни онасидан ҳам аввал 

қўлга оладиган инсон. Шу боисдан азал-азалдан доялар эл ораси-
да алоҳида эҳтиромга сазовор бўлган.

ва болалар саломатлиги муасса-
саларининг ягона тизимга бир-
лашгани ана шу ўзгаришларнинг 
дебочаси бўлди. Шунингдек, 
2024 йилдан бошлаб бирламчи 
даволаш-профилактика муасса-
саларида 8500 нафар патронаж 
дояси фаолият юритаётгани бир-
ламчи тизимдаги муҳим воқеа 
дея оламиз. Улар ҳомиладорлик 
аниқлангандан бошлаб, ҳам 

она, ҳам гўдак саломатлигининг 
ҳимоячиси сифатида аёлнинг 
тиббий текширувлардан ўтиши, 
туғуруқ комплексига боришини 
назоратга олиб, чилла даврида 
42 кун уларнинг соғлигини ку-
затиб боради ва шундан сўнг 
патронаж ҳамширасига топши-
ради. Қолаверса, аҳоли орасида 
соғлом оила, соғлом ҳомиладор-
лик ва соғлом туғуруқ тарғи-
ботчиси бўлиш ҳам патронаж 
дояларининг асосий вазифаси 
этиб белгиланган. Уларнинг би-
лим ва малакаларини ошириш 

мақсадида Президентимизнинг 
2023 йил 8 сентябрдаги теги-
шли қарори ҳамда 2023 йил 
24-25 октябрь кунлари давла-
тимиз раҳбарининг Қашқадарё 
вилоятига ташрифи давомида 
белгилаб берган топшириқлари 
ижросини таъминлаш юзасидан 
мамлакатимизда илк бор мазкур 
вилоятда жами 892 нафар тиб-
бий бригада дояси “Соғлом ои-
лани шакллантириш” мавзуида 
ўқитилди.

Ҳозирда ушбу лойиҳа дои-
расида юртимиз бўйлаб тиббий 

бригада дояларини ўқитиш ва 
малакасини ошириш ишлари 
давом этмоқда. Таҳсил яку-
нида синов жараёнларидан 
мувафақиятли ўтган дояларга 
тегишли ихтисослик бўйича 
сертификат тақдим этиляпти. 
Келгусида доялар фаолиятини 
янада такомиллаштириш, она-
лар ва болалар саломатлиги-
ни асраш жараёнида уларнинг 
иштирокини кучайтириш бўйи-
ча ишлар давом эттирилади.

Таҳририят

Мангу барҳаёт

Тиббиёт маликалари

12 МАЙ – ХАЛҚАРО ҲАМШИРАЛАР КУНИ

ОНАМИЗ, ҚИЗИМИЗ, СИНГЛИМИЗДАЙ МЕҲРИБОН
Ҳамшира. У меҳр-оқибат, эзгулик, фидойиликнинг чинакам тимсоли. 
Врачларимиз беморни текшириб, муолажа белгилаб, вақти-вақти билан 
кузатадилар. Ўша муолажаларни соатма-соат, дақиқама-дақиқа, кун-
тун демай, заргарона зеҳн ва қунт билан амалга ошириш, беморнинг 
иштаҳаси, уйқусини кузатиб бориш – ҳамма-ҳаммасини ҳамшира 
уддалайди. Бемор – бемор-да, инжиқлиги тутса, уни ҳам кўтаради. 
Ўрни билан суҳбатдош бўлиб, касалнинг руҳини даволайди.  Ана 
шундай  машаққатли касбни ардоқлаш, унга садоқатли бўлиш нақадар 
катта жисмоний ва маънавий куч, билим-у заковат талаб этади. 

Доялик азалдан эътиборга лойиқ касб ҳисобланади. 
Боиси у дунёга келган ҳар бир инсоннинг биринчи 
кунида унинг ёнида туриб,  она ва болага ёрдам беради. 
Доялик хатога йўл қўйиб бўлмайдиган,  инсондан 
катта сабр ва эътибор талаб қилувчи иш ҳисобланади.

12 май – Халқаро ҳамширалар куни олдидан 
Гулистон шаҳридаги Вилоят мусиқали драма 
театрда эл-юрт орасида ҳурмат қозонган, чинакам 
матонат ва жасорат соҳиби бўлган сирдарёлик 
ҳамширалар ўртасида "Ҳамшира-2024" кўрик-
танловининг вилоят босқич мусобақаси ўтказилди.

Энг муҳими, барча соҳа-
ларнинг ташкил топган, 

касбларнинг эса нишонланади-
ган куни бўлгани каби Сирдарё 
вилоятида ҳам 5 май – Халқаро 
доялар куни кенг нишонлана-
ди. Ушбу сана муносабати би-
лан Сирдарё вилояти Соғлиқни 
сақлаш бошқармаси, Республи-
ка ихтисослаштирилган она ва 
бола саломатлиги илмий-амалий 
тиббиёт маркази Сирдарё фили-
али ташаббуси билан Сирдарё 
вилояти Соғлиқни сақлаш бо-
шқармаси тизимидаги бирламчи 
тиббий-санитария ёрдами муас-
сасаларида фаолият юритаётган 
патронаж доялар ўртасида "За-
коват" интеллектуал мусобақаси 
ўтказилди. Уларнинг интеллек-
туал салоҳияти Сирдарё вилояти 
Соғлиқни сақлаш бошқармаси 
бошлиғининг даволаш ишлари 
бўйича биринчи ўринбосари 
Юсуф Мирхонов бошчилигида-
ги ҳакамлар ҳайъати аъзолари 
томонидан 3 та шарт бўйича 
баҳолаб борилди.

Натижага кўра, Сирдарё, 
Сардоба, Оқолтин, Сайхуно-
бод туман тиббиёт бирлаш-

малари тизимидаги бирламчи 
тиббий-санитария ёрдами муас-
сасаларининг патронаж дояла-
ридан ташкил топган Гиппократ 
жамоаси патронаж доялари би-
ринчи ўринга муносиб кўрилган 
бўлса, иккинчи ўринга Гулистон 
шаҳар, Гулистон ва Мирзаобод 
туман тиббиёт бирлашмаси ти-
зимидаги бирламчи тиббий-са-
нитария ёрдами муассасалари-
дан ташриф буюрган, патронаж 
доялардан ташкил топган Ибн 
Сино жамоаси, учинчи ўрин-
га Янгиер, Ширин шаҳарлари, 
Ховос ва Боёвут туманларининг  
патронаж доялардан ташкил 
топган "Найтингел" жамоа-
си муносиб кўрилди. Ғолиб ва 
иштирокчиларга 5 май – Халқа-
ро доялар куни муносабати би-
лан Сирдарё вилояти Соғлиқни 
сақлаш бошқармаси ҳамда  Ре-
спублика ихтисослаштирилган 
она ва бола саломатлиги ил-
мий-амалий тиббиёт маркази 
Сирдарё филиалининг ташак-
курномаси, эсдалик совға, тиб-
биётга доир ўқув қўлланмалар 
топширилди.

5 МАЙ – ХАЛҚАРО ДОЯЛАР КУНИ КЎРИК-ТАНЛОВ

"ЗАКОВАТ"ДАГИ БЕЛЛАШУВ ҒОЛИБ  ҲАМШИРА  АНИҚЛАНДИ

Унда ўз касбининг фи-
дойи ва тажрибалила-

ри орасидан танлаб олинган 
14 нафар ҳамшира иштирок 
этиб, улар тўртта шарт бўйи-
ча амалий ва назарий билим ва 
маҳоратларини синовдан ўт-
казди. Энг асосийси, ҳакамлар 
ҳайъати ҳар бир ҳамширанинг 
тиббиёт муассасаларидаги фао-
лиятига, ўз касбига садоқатига, 
етарли билим ва кўникмага эга 
эканлиги, беморларга ширин 
сўзлигига алоҳида аҳамият қа-
ратиб, "Ҳамшира-2024" кўрик 
танловининг вилоят босқичи 
ғолибларини аниқлашди.

Танлов якунига кўра, Боёв-
ут туман тиббиёт бирлашмаси 
қабулхона бўлими ҳамшираси 
Маҳлиё Юсупова "Энг яхши 
ҳамшира" дея эътироф этилиб, 
унга биринчи ўрин берилган 
бўлса, иккинчи ўринга Респу-
блика шошилинч тиббий ёрдам 
илмий марказ Сирдарё вило-

ят филиали терапия бўлими 
ҳамшираси Гулчеҳра Умарова, 
учинчи ўринга Сирдарё вилоят 
кўп тармоқли болалар тиббиёт 
маркази Гематология бўлими 
ҳамшираси Комила Шоимова, 
Оқолтин туман тиббиёт бир-
лашмаси болалар бўлими ҳам-
шираси Мафтуна Эгамназаро-
ва муносиб кўрилиб ғолиб ва 
иштирокчиларга Сирдарё вило-
ят соғлиқни сақлаш бошқарма-
си, Соғлиқни сақлаш ходимлари 
касаба уюшмаси вилоят Кенга-
ши Раёсати, Ўзбекистон ҳам-
ширалар ассоциацияси вилоят 

бўлимининг диплом ва қиммат 
баҳо совғалари тақдим этилди.
Бундан ташқари, қолган ишти-
рокчилар "Фаол иштирокчи", 
"Энг ёш иштирокчи", "Энг ла-
тофатли ҳамшира", "Энг чаққон 
ҳамшира", "Зукко ҳамшира", 
"Ёш устоз ҳамшира" номина-
циялари билан тақдирланган 
бўлса, узоқ йиллар давомида 
соғлиқни сақлаш тизимида 

меҳнат қилиб келаётган, хиз-
матлари билан нафақат ўзлари 
ишлаётган муассасада, маҳалла 
кўй, элда ҳурмат қозонган фи-
дойи ҳамширалар хизмати ҳам 
эътироф этилиб, уларга Сир-
дарё вилояти Соғлиқни сақлаш 
бошқармаси бошлиғининг да-
волаш ишлари бўйича биринчи 
ўринбосари Юсуф Мирхонов 
вилоят Соғлиқни сақлаш бо-
шқармасининг махсус статуси, 
қиммат баҳо совға, ташаккур-
номаларини топширди.

Ғулом ПРИМОВ

Соҳа вакилларидан эши-
тишимча, бугун вило-

ятимизда 29 минг 750 нафар 
ўрта тиббиёт ходимлари фа-
олият олиб борар экан. Шу  
бағрикенг, сабот-матонатли 
ҳамшира-ю тиббиёт оғалари 
марказдан энг чекка ҳудудлар-
гача бўлган поликлиникалар-
да, стационар шифохоналарда 
юртдошларимиз саломатлиги-
ни тиклаш йўлида фидокорона 
хизмат кўрсатмоқдалар. Буги-

на эмас,  аҳоли репродуктив са-
ломатлигини муҳофаза қилиш, 
тиббий маданиятини ошириш, 
бирламчи профилактика ишла-
ри, шунингдек, аҳолини мақ-
садли патронаж билан қамраб 
олиш, оила ва таълим муассаса-
ларида соғлом турмуш тарзини 
тарғиб этиш учун жамоатчилик 
асосида ташкил этилган “Са-
ломатлик мактаблари”да ҳам 
ҳамширалар фаол ва пешқадам. 
Ҳақиқатан, улар доим энг ол-

динги бўғинларда иш олиб бо-
рувчи мутахассислардир. Қайси 
тиббий муассасага маслаҳат ёки 
кўмак сўраб борсангиз, энг ав-
вало, улар пешвоз чиқади. 

Юқоридаги фазилатларга эга 
бўлган кўплаб ҳамшираларни 
биламан. Масалан, Давлатобод 
туманидаги 8-оилавий поли-
клиниканинг катта ҳамшираси 
Сиволобова Светлана Владими-
ровна ўз шогирдлари билан му-
ассага келган беморларга ҳам, 

ҳудуд аҳолисига ҳам юқори 
савияли  хизмат кўрсатиб кел-
моқдалар. Туман кўп тармоқли 
марказий поликлиника кундуз-
ги стационарининг ҳамширала-
ри Мунира Камолова, Шоҳида 
Мўминова, Сайёра Абдураҳмо-
нова, Сайёра Холмирзаева, За-
мира Баҳриддиновалар ўзидан  
беморларни кўп ўйлайдиган, 
касби-корига содиқ, одамийли-
клари юксак шифокорлардир.

 Вилоятимиздаги барча ўрта 
тиббиёт ходимларини 12 май - 
Халқаро ҳамширалар куни би-
лан давлатободлик нуронийлар 
номидан чин қалбимдан табри-
клайман. Бахтимизга сизлар 
ҳам соғ-омон бўлинг. Жамоа ва 
оилада қадр-қимматингиз сар-
баланд бўлаверсин. 

Валентина ЦУРИКОВА,
Наманган вилояти 

Давлатобод тумани.

Саломатлик

ХАЛҚАРО СЕМИНАР

ИСТЕЪДОДЛАРИМИЗ

ҲАМКОРЛИКДАГИ МАҚСАДЛИ ФАОЛИЯТЛАР

ЁШ ОЛИМЛАР СОНИ ЯНА БИТТАГА КЎПАЙДИ

Ўзбекистон Республикаси Президентининг 2022 
йиланин 9 августдаги  “Республикада қон хизматини 
янада такомиллаштириш ва бепул қон донорлигини 
ривожлантириш тўғрисида”ги 348-сонли Фармонини 
бажариш мақсадида ҳамда икки томонлама 
имзоланган ҳамкорлик Меморандуми доирасида  
жорий йилнинг 6-7 май кунлари Тошкентда Осиё 
Трансфузион тиббиёт ассоциацияси кўмаги билан 
Республика қон қуйиш марказида “Замонавий 
иммуногематология ва қон марказларини бошқариш” 
мавзусида илмий-амалий семинар бўлиб ўтди.

Тадбир сўнггида икки томонлама тузилган ҳамкорликдаги Ме-
морандумдаги мақсадли вазифалар янада бардавом бўлишига кели-
шиб олинди. Хулоса қилиб айтганда, мазкур семинар республикада 
трансфузион ёрдам сифатини яхшилашга хизмат қилади.

Ибодат СОАТОВА, 
журналист.

Шодиев Жаҳонгир Аҳа-
тович  тиббиёт фан-

лари бўйича фалсафа доктори 
илмий даражасини олиш учун 
14.00.04 Оториноларингология 

ихтисослиги бўйича  т.ф.д. Во-
хидов Улуғбек Нуридинович 
илмий раҳбарлигида “Сурун-
кали экссудатив отит ривожла-
нишининг клиник-биокимёвий 

жиҳатлари ва уни даволашни 
оптималлаштириш” мавзусида 
диссертацияни мувоффақият-
ли ҳимоя қилди. У Ўзбекистон 
Республикасининг Олий Атте-
стация Комиссияси томонидан 
фалсафа доктори (PhD) илмий 
даражасига муносиб кўрилди. 

Шу муносабат билан маркази-
нинг эрталабги йиғилишида  бош 
врач т.ф.н. Қ. Каримов ва узоқ 
йиллар давомида марказнинг ото-
ринолорингология бўлим мудири 
лавозимида ишлаган, соғлиқни 
сақлаш алочиси кўкрак нишони 
сохиби М. Пардаев   томонидан 
Ж. Шодиевга тиббиёт фанлари 
бўйича фалсафа фанлари доктори 
(PhD) дипломи топширилди.  
Қутловда марказни барча бўлим 

мудирлари, масъуллар, ордина-
торлар қатнашиб ушбу мувоф-
фақият билан ёш шифокор олим-
ни табриклаб, илмда янада юқори 
поғоналарга кўтарилишига улкан 
зафарлар тиладилар.

Барча йиғилиш қатнаш-
чилари билдирилган тилак 
ва истакларни кўтаринки 
руҳда қўллаб-қувватлади-
лар.  

БВКТТМ ахборот хизмати.

Шодиев Жаҳонгир Аҳатович  2014 йилда Бухоро 
давлат тиббиёт институтининг Тиббий-педагогика 
факультетини имтиёзли диплом билан тугатган. 
2014-2016 йиллар давомида Бухоро давлат тиббиёт 
институти оториноларингология ва офтальмология 
кафедрасида оториноларингология мутахассислиги 
бўйича клиник ординатурани ўтаган.  2016-2019 йилларда 
Бухоро вилоят болалар кўп тармоқли тиббиёт марказида 
оториноларинголог лавозимида ишлаган. 2019 йилдан 
бугунги кунга қадар Бухоро вилоят болалар кўп тармоқли 
тиббиёт маркази оториноларингология ва юз-жағ 
жаррохлиги бўлими бошлиги лавозимида ишлаб келмокда. 

Ушбу тадбирда Ўзбеки-
стон ва Марказий Осиё 

минтақасида илк бор Ҳинди-
стон, Россия, Қирғизистон дав-
латидан соҳа мутахассислари 
ва мамлакатимиздаги қон хиз-
мати раҳбарлари ва ҳудудий 
қон марказларининг изосеро-
логия соҳаси мутахассислари 
иштирок этди.

Семинарни Республика қон 
қуйиш марказининг директо-
ри Алонур Саидов кириш сўзи 
билан очиб, ҳамкорликдаги маз-
кур семинардан асосий мақсад, 
давлатимиз раҳбарининг 2022 
йил 9 августдаги 348-сонли фар-
монини таъминлашга қаратилган-
лиги ва икки томонлама тузилган 
Меморандумда кўзда тутилган асо-
сий вазифаларни бажариш муҳим-
лиги хусусида тўхталиб ўтди. Осиё 
Трансфузион тиббиёт ассоци-
ациясининг президенти док-
тор Набаджоти Чоудхури сўзга 
чиқиб, семинарнинг асосий мақ-
садларига эътибор қаратиб, ҳам-
корликдаги фаолиятлар замирида 
инсонлар саломатлиги мужассам 
эканлигини ва Меморандумда 

белгилаб олинган муҳим маса-
лаларни назарий ҳамда амалий 
узвийликда давом эттириб, Ас-
социациянинг асосий шиори 
"Чегарасиз Осиё даги барча 
беморларни қон билан таъ-

минлаш" муҳимлигини таъки-
длади. Шу ўринда айтишимиз 
лозимки, 25 йил давомида Осиё 
Трансфузион тиббиёт ассоци-
ацияси Осиё минтақасининг 
48 та давлатидан трансфузион 
мутахассисларни бирлаштир-
ган ва Осиё минтақасининг 24 
та давлатида ушбу Ассоциа-
циянинг мамлакат филиалла-
ри мавжуд. Осиё Трансфузион 
тиббиёт ассоциацияси  фаоли-
яти донорлик қонининг хавф-
сизлиги ва сифатига оид кенг 
кўламли масалаларни муҳо-
кама қилишга, мутахассислар 
тайёрлашга, илмий-тадқиқот-
лар олиб боришга, қон компо-
нентларини ишлаб чиқариш 
бўйича янги технологиялар ва 
илғор тажрибаларни жорий 
этишга, шифохоналар ва қон 
марказлари ўртасидаги ўзаро 

ҳамкорликни яхшилашга қа-
ратилган. Ўзбекистон 2022 
йилда Осиё Трансфузион тиб-
биёт ассоциациясига аъзо бўлди, 
шундан буён Осиё Трансфузион 
тиббиёт ассоциацияси  тажриба 

алмашиш, амалий машғулот-
лар, стажировкалар ва халқаро 
конференциялар кўриниши-
да мутахассислар учун ўқув 
дастурларини фаол олиб бор-
моқда, шунингдек, қон мар-
казлари халқаро стандартларга 

мувофиқ аккредитация дасту-
рида иштирок этиш учун қон 
марказлари учун Трансфузион 
тиббиёт бўйича Глобал журна-
лини нашр этмоқда. Тренингда 
илк бор қон хизматини опти-
маллаштириш, трансфузион те-
рапия сифати ва хавфсизлигини 
таъминлаш масалалари муҳока-
ма қилиниши баробарида, гел 
технологияларини жорий этиш, 
асоратларнинг олдини олиш ва 
трансфузион терапия сифатини 

ошириш бўйича амалий машғу-
лотлар ўтказилди. Шунингдек, 
қон гуруҳини аниқлашда юзага 
келиши мумкин бўлган муам-
моларни бартараф этиш, отоим-
мун эритроцитлар антикорлари 
мавжудлиги ва уларни аниқлаш 

бўйича амалий ишларга ҳам 
катта аҳамият берилди, – дейди 
Осиё Трансфузион тиббиёт ассо-
циацияси ҳудудий координатори 
Майя Махмудова. Шунингдек, 
кун тартибидан ўрин олган 
долзарб мавзуларда маърузалар 
тингланди ва гуруҳларга бўли-
ниб, семинар доирасидаги асо-
сий масалалар кўриб чиқилди, 
фикр, таклиф ва мулоҳазалар 
ўртага ташланди. 

ЗДРАВООХРАНЕНИЕ УЗБЕКИСТАНА

 ОБЪЯВЛЕНИЕ!
Соғлиқни сақлаш вазирлиги тизимидаги давлат тиббиёт 

ташкилотларининг мутахассисларини хорижий мамлакатларнинг 
етакчи тиббиёт ва илмий муассасаларга 1-3 ой муддатга малака 

ошириш ва қайта тайёрлашга юбориш мақсадида

ТАНЛОВ ЭЪЛОН ҚИЛИНАДИ
Танлов тегишлилиги бўйича Республика ихтисослаштирилган илмий-

амалий тиббиёт марказларида Ишчи гуруҳи томонидан суҳбат асосида  
2024 йил 31 май куни ўтказилади.  

Танловда иштирок этиш учун қуйидаги ҳужжатлар тақдим этилади:
а) Ишчи комиссияси раиси номига таълимнинг шакли ва йўналиши кўрсатилган, 

белгиланган тартибдаги ариза (Ариза намунаси илова қилинади);
б) белгиланган шаклдаги маълумотнома-объективка (анкета);
в)олий таълим муассасасини тугатганлигини тасдиқловчи диплом нусхаси;
г)охирги 3 йилда хорижда ва республика таълим муассасаларида малакасини 

оширганлиги тўғрисида сертификат;
д) илмий даражаси ва илмий унвонини тасдиқловчи дипломларнинг нусхаси (агар 

мавжуд бўлса);
е) меҳнат дафтарчаси нусхаси;
ж) паспорт нусхаси;
з) малака тоифасига эга бўлганлиги тўғрисида сертификат;
и) семинар, конференцияларда маъруза билан ёки маърузасиз иштирок этганлиги 

тўғрисида сертификат;
к) чет тилидан билим даражасини белгиловчи амалдаги миллий ёки халқаро сер-

тификат (Миллий квалификация сертификати, IELTS, TOEFL ва уларга тенглашти-
рилган), агар мавжуд бўлса.

Ушбу ҳужжатлар қуйидаги иловада белгиланган тиббиёт ташкилотларнинг 
электрон манзилларига юборилади:

Маълумот учун телефон рақами: 71-239-48-36

ОБЪЯВЛЯЕТСЯ КОНКУРС 
для специалистов медицинских учреждений системы 

Министерства здравоохранениядля повышения квалификации и 
переподготовкив ведущих медицинских и научных учреждениях 

зарубежных стран сроком обучения1-3 месяца.  
Конкурс состоится в соответствующих республиканских 

специализированных научно-практических медицинских центрах 
на основе собеседования Рабочей группой 31мая 2024 года.

Для участия в конкурсе необходимы следующие документы:
а) заявление в установленном порядке на имя Председателя Рабочей комиссии с 

указанием формы и направления обучения (прилагается образец заявление);
б) справка-объективка (анкета), в установленной форме;
в) сертификат оповышении квалификации за последние 3 года за рубежом и в ре-

спубликанских учебных заведениях;
г) копия диплома об окончании высшего образовательного учреждения;
д) копии дипломов, подтверждающих ученую степень и ученое звание (при нали-

чии);
е) копия трудовой книжки;
ж) копия паспорта;
з) сертификат присуждённой категории;
и) сертификат об участии на семинарах, конференциях с докладом или без докла-

да;
к) действующий национальный или международный сертификат, определяющий 

уровень знания иностранного языка (Национальный квалификационный сертификат, 
IELTS, TOEFL и др.), если таковой имеется.

Данные документы направить по электронной почте, указанной в прило-
жении.

Справочный телефон:  71-239-48-36

ЭЪЛОН!

 
Ушбу ҳужжатлар қуйидаги иловада белгиланган тиббиёт ташкилотларнинг электрон манзилларига юборилади

 
ИЛОВА

№ Тиббиёт ташкилоти номи Электрон манзили Телефон рақами

1. Республика ихтисослаштирилган аллергология ва иммунология илмий-амалий тиббиёт маркази allergocenteruz@gmail.com
+99890-024-55-03
+99893-578-80-62
+99890-949-50-37

2. Республика ихтисослаштирилган болалар онкологияси, гематологияси ва иммунология илмий-
амалий тиббиёт маркази info@bgokim.uz +99894-683-71-65

3. Республика ихтисослаштирилган гематология илмий-амалий тиббиёт маркази rigiatm@exat.uz, niigem@minzdrav.uz +99895-515-75-72 (73)

4. Республика ихтисослаштирилган кардиология илмий-амалий тиббиёт маркази cardiocenter@ssv.uz +99871-237-36-88
+99871-269-94-94

5. Республика ихтисослаштирилган нейрохирургия илмий-амалий тиббиёт маркази resp.neyroxir.ilm.m@ssv.uz +99871-264-96-30

6. Республика ихтисослаштирилган нефрология ва буйрак трансплантацияси илмий-амалий тиббиёт 
маркази nefrologiya2019@mail.ru +99871-224-96-59

7. Республика ихтисослаштирилган она ва бола саломатлиги илмий-амалий тиббиёт маркази obs-gyn85@mail.ru
sarkor_70@mail.ru

71 2637820
71 2637830

8. Республика ихтисослаштирилган онкология ва тиббий радиология илмий-амалий тиббиёт маркази info@cancercenter.uz +99871-227-13-27

9. Республика ихтисослаштирилган оториноларингология ва бош-бўйин касалликлари илмий-амалий 
тиббиёт маркази orlhns.uz@gmail.com +99894-044-40-49

+99890-345-45-82

10. Республика ихтисослаштирилган педиатрия илмий-амалий тиббиёт маркази
geller_svetlana@mail.ru, saodat.nigmanova@
ssv.uz
rsspmcp@pediatriya.uz
rsspmcofpediatrics@gmail.com

+99871-229-38-73

11. Республика ихтисослаштирилган руҳий саломатлик илмий-амалий тиббиёт маркази mentalhealthcenteruz@gmail.com 078-150-79-34,  
078-150-78-95,  
078-150-78-94

12. Республика ихтисослаштирилган терапия ва тиббий реабилитология илмий-амалий тиббиёт маркази info@therapy.uz
+99899-793-55-55
+99871-234-71-09
+99899-792- 55- 55

13. Республика ихтисослаштирилган травматология ва ортопедия илмий-амалий тиббиёт маркази niito-tashkent@yandex.ru +99871-233-10-30
+99890-902-57-76

14. Республика ихтисослаштирилган урология илмий-амалийтиббиётмаркази rustamhasanov505@gmail.com 078-150-65-84
078-150-65-67

15. Республика ихтисослаштирилган фтизиатрия ва пульмонология илмий-амалий тиббиёт маркази resp.ftiz.ilmiy.m@ssv.uz
RIFvaPIATM@exat.uz

+998 71-278-02-09
+998 71-278-15-28

16. Республика ихтисослаштирилган хирургия илмий-амалий тиббиёт маркази cs.75@mail.ru; +998 71-230-45-60

17. Республика ихтисослаштирилган эпидемиология, микробиология,юқумли ва паразитар касалликлар 
илмий-амалий тиббиёт марказининг вирусологияилмийтекширишинститути info.niiemiz@ssv.uz +99871-243-36-05

18. Республика кўз микрохирургияси илмий-ихтисослаштирилган марказ eye-center@inbox.ru
shirinkon@mail.ru +99890-984-07-92

19. Республика патологик анатомия маркази xudaynazarov.sobirjon@mail.ru +99871-214-50-11

20. Республика суд-тиббий экспертиза илмий-амалий маркази
hoi8@yandex.ru
sme.markaz@ssv.uz
mail@forensic.uz

+99897-718-88-57
078-147-11-80

21. Республика шошилинч тиббий ёрдам илмий маркази uzmedicine@mail.ru 078-150-46-01
22. Санитария-эпидемиологик осойишталик ва жамоат саломатлиги қўмитаси sanepid-rc@mail.ru +99895-560-80-90
23. Республика халқ табобати илмий-амалий маркази TabobatMarkazi@yandex.ru +99890 909-70-30

24. Республика ихтисослаштирилган дерматовенерология ва косметология илмий-амалий тиббиёт 
маркази niidiv@mail.ru 078-147-02-06

Малака ошириш

НАМУНА 

Ўзбекистон Республикаси 
Соғлиқни сақлаш вазири 

в.б. А.Худаяровга
Республика ихтисослаштирилган 
онкология ва радиология илмий-

амалий тиббиёт марказининг 
ходими _________________ дан

                                                                                                    (ходимнинг Ф.И.Ш.)
АРИЗА

М е н г а ,  С о ғ л и қ н и   с а қ л а ш   в а з и р л и г и  т и з и м и д а г и  д а в л ат  т и б -
б и ё т  ташкилотларининг онкология йўналиши мутахассисларини хорижий мамлакат-
ларнинг етакчи тиббиёт ва илмий муассасаларга малака ошириш ва қайта тайёрлаш  
бўйича эълон қилинган танловда қатнашишга рухсат беришингизни сўрайман.

Сана  ходимнинг  имзоси 

ОБРАЗЕЦ 

И.о. министру здравоохранения 
Республики Узбекистан

А.Худаярову
от сотрудника Республиканского 

специализированного 
научно-практического медицинского 

центра онкологии и радиологии
_____________________________

                                                                                           (Ф.И.О. сотрудника)
ЗАЯВЛЕНИЕ

Прошу Вас разрешить мне участвовать в конкурсе для  специалистов по направлению 
онкологии для повышения квалификации и переподготовки в ведущих медицинских и 
научных учреждениях зарубежных стран.

Дата   подпись   сотрудника

 Ўзбекистон Республикаси Соғлиқни сақлаш вазирининг  
2024 йил 22 апрелдаги  

132-сонли буйруғига  
1-илова

Соғлиқни сақлаш тизимидаги давлат тиббиёт муассасаларининг 
ходимларини хорижда тайёрлаш ва қайта тайёрлаш, шунингдек, ўқитиш, 
малака ошириш ва тажриба алмашишни республикада ташкил этиш учун 

хорижий мутахассисларни жалб этиш бўйича номзодларни саралаш

ТАРТИБИ

Умумий қоидалар
1. Ушбу Тартиб cоғлиқни сақлаш тизимидаги давлат тиббиёт муассасала-

рининг (кейинги ўринларда — Буюртмачилар) ходимларини (кейинги ўрин-
ларда — мутахассислар) хорижда тайёрлаш ва қайта тайёрлаш, шунингдек, 
ўқитиш, малака ошириш ва тажриба алмашишни республикада ташкил этиш 
учун хорижий мутахассисларни жалб этиш бўйича номзодларни саралаш 
танловини ташкил этиш, Жамғарма маблағларидан фойдаланиш учун ном-
зодлардан ҳужжатларни қабул қилиш, хорижда малака ошириш (стажиров-
ка), қайта тайёрлаш якуни бўйича ҳисобот тақдим этиш, уларнинг билим ва 
кўникмаларини амалиётга жорий қилиш тартибини белгилайди.

2. Мутахассисларни хорижда малака ошириш (стажировка), қайта тайёр-
лаш таълим дастурлари бўйича юбориш хизмат сафарига тенглаштирилади.

Жамғарма маблағларидан фойдаланиш учун номзодлардан 
ҳужжатларни қабул қилиш

3. Хорижда малака ошириш (стажировка), қайта тайёрлашга жалб қилиш 
ва юбориш учун очиқ саралаш танлови аризалар келиб тушиши ва йиғили-
шига қараб, календарь йил давомида даврий равишда, аммо бир йилда ками-
да икки маротаба ўтказилади.

4. Хорижда малака ошириш (стажировка), қайта тайёрлашга юбориш очиқ 
саралаш танлови асосида амалга оширилади.

5. Танловда таълим дастури ва ҳужжатларни тақдим этиш муддати туга-
гандан сўнг тақдим этилган ҳужжатлар кўриб чиқилмайди. Бироқ рўйхат тас-
диқлангандан сўнг танлов ғолиби айрим сабабларга кўра хорижда малака 
ошириш (стажировка), қайта тайёрлашда иштирок этишни рад этса, унинг 
ўрнига шу мутахассислик бўйича тасдиқланган харажат маблағлар ҳисобига 
танловда ундан кейинги юқори балл тўплаган мутахассис киритилади.

6. Номзодлар қуйидаги ҳужжатлар йиғиндисини электрон шаклда Вазир-
лик томонидан белгиланган электрон почта махсус манзилига юборадилар:

паспорт нусхаси;
олий ва ўрта махсус таълим муассасасини тугатганлигини тасдиқловчи 

дипломнинг нусхаси, гувоҳнома нусхаси (клиник ординатура) ва/ёки илмий 
даражаси (фан номзоди, PhD ва фан доктори, DcS), илмий унвонини (кат-
та илмий ходим, доцент, профессор) тасдиқловчи диплом(лар)нинг нусхаси 
(агар мавжуд бўлса);

хорижий тиллардан билим даражасини белгиловчи амалдаги миллий ёки 
халқаро сертификат (Миллий квалификация сертификати, IELTS, TOEFL 
ва уларга тенглаштирилган, муддати ўтган ҳужжатлар бундан мустасно) 
(агар мавжуд бўлса);

охирги 3 йилда хорижда ва республика таълим муассасаларида малакаси-
ни оширганлиги тўғрисида сертификат;

малака тоифасига эга бўлганлиги тўғрисида сертификат;
меҳнат дафтарчаси нусхаси;
семинар, конференцияларда маъруза билан ёки маърузасиз иштирок эт-

ганлиги тўғрисида сертификат.
7. Номзодлар тақдим этаётган ҳужжатларининг ҳаққонийлигига шахсан 

жавобгар ҳисобланади. 
Хорижда малака ошириш (стажировка), қайта 

тайёрлаш бўйича номзодларни саралаш тартиби 
8. Соғлиқни сақлаш вазирлиги танлов ўтказиладиган тиббиёт ташкилот-

ларни белгилайди.
9. Номзодлар томонидан тақдим этилган ҳужжатлар 1-иловадаги мезон-

ларга мувофиқ ўрганилади ва ўрганиш натижаларига асосан якуний хулоса 
тайёрланади.

10. Ишчи гуруҳ томонидан номзоднинг интеллектуал салоҳияти, маъна-

вий фазилатлари ҳамда касбий маҳоратини баҳолаш мақсадида номзодлар 
билан суҳбат ўтказилиши мумкин.

11. Суҳбатда Ишчи гуруҳ аъзолари умумий сонининг камида учдан икки 
қисми иштирок этганда ваколатли ҳисобланади.

12. Танлов натижаларига асосан номзод тўплаган баллари бўйича “ўтди” 
ёки “ўтмади” деб якуний хулоса қилинади.

13. Танлов натижаларига асосан 56 ва ундан юқори балл тўплаган номзод-
лар комиссия қарори билан Танлов ғолиби деб топилади.

14. Номзодларнинг ўртача баллари тенг бўлган тақдирда комиссия раиси-
нинг хулосасига асосланиб якуний қарор қабул қилинади. Бунда номзоднинг 
интеллектуал салоҳияти, маънавий фазилатлари ҳамда касбий маҳорати юза-
сидан суҳбат баҳосига эътибор қаратилади.

15. Танловнинг натижалари масъул ташкилотларнинг веб-сайтида жой-
лаштирилади.

16. Танлов ғолиблари бўйича Мутахассисларни хорижий тиббий таълим, 
илмий ташкилотларга (марказлар, университетлар ва бошқалар) малака оши-
риш (стажировка) ва қайта тайёрлашга юбориш режаси ушбу Тартибнинг 
4-иловасига мувофиқ Ишчи гуруҳ йиғилишининг қарори билан тасдиқлана-
ди.

17. Танлов ўтказилган даврда қуйидагилар номзодларнинг хорижда тайёр-
лаш ва қайта тайёрлаш, шунингдек, ўқитиш, малака оширишга қўйилмасли-
ги учун асос ҳисобланади:

давлат тиббиёт ташкилотида 5 йилдан кам бўлган меҳнат стажига эга 
бўлганда;

давлат тиббиёт ташкилотида бир штат бирлигидан кам штат бирли-
гида ишлаганда; 

асосий меҳнат фаолияти хусусий тиббиёт ташкилотида бўлганда;
нафақа ёшига етган тиббиёт ходими бўлганда;
олдинги йилда ўтказилган танловда иштирок этиб, ғолиб сифатида хо-

рижда малакасини ошириб келганда.
Республикага малакали мутахассисларни хорижий тиббиёт ҳамда 

илмий муассасалардан таклиф этиш 
18. Хорижий малакали мутахассисни таклиф этиш тўғрисидаги қарорни 

қабул қилишда мазкур мутахассис йўналишининг долзарблиги, унинг илмий 
мақоми ва малакаси, тиббиёт муассасаларини модернизациялаш ва техник 
қайта жиҳозлаш бўйича қўйилган вазифаларга мослиги 2-иловадаги мезон-
ларга мувофиқ ҳисобга олинади.

19. Юқоридаги талаблар асосида Соғлиқни сақлаш вазирлигининг ҳуду-
дий органлари, давлат тиббиёт ташкилотлари, шунингдек хорижий тибби-
ёт ташкилотлари билан ҳамкорлик қилиш тажрибасига эга бўлган тиббиёт 
ходимларининг таклифини инобатга олган ҳолда рўйхат шакллантирилади. 
Тавсия этилган хорижий тиббиёт мутахассисини таклиф этиш мақсадга му-
вофиқ ёки мувофиқ эмаслиги юзасидан Ишчи гуруҳ қарор қабул қилади.

20. Тавсия этилган хорижий тиббиёт мутахассисини таклиф этиш мақса-
дида Ишчи гуруҳ қарорини Кузатув кенгашига тақдим этади.

Хорижга юборилган мутахассисларнинг малака ошириш (стажировка) 
ва қайта тайёрлаш якуни бўйича ҳисобот тақдим этиш

21. Малака ошириш (стажировка) ва қайта тайёрлаш якуни бўйича мута-
хассис 3-иловага мувофиқ тасдиқланган ҳисобот шаклини муассаса раҳбари 
билан келишган ҳолда тасдиқлаб ҳудудий бош мутахассислар ва консуль-
тантлари (CPD-координатор)га тақдим этади.

22. Ҳисоботлар буюртмачиларнинг коллегиал органида кўриб чиқиш ва 
тасдиқлаш учун киритилади.

23. Тасдиқланган ҳисоботлар ва коллегиал орган қарори нусхаси буюртма-
чилар расмий йўлланма хатига илова қилинган ҳолда, қарор чиққан кундан 
бошлаб 10 иш кунида қоғоз ва электрон шаклда Соғлиқни сақлаш вазирлиги-
нинг бош мутахассислари ва консультантлари (CPD-координатор)га тақдим 
этилади.

24. Ҳисоботларни Соғлиқни сақлаш вазирлигининг бош мутахассислари 
ва консультантлари қабул қилиш жараёнида улар асословчи ҳужжатлар билан 
бирга тақдим этилган тақдирда ҳисоботлар қабул қилинди деб белгиланади.

25. Ҳисобот ва маълумотлар ҳаққонийлиги юзасидан буюртмачи ташкилот 
раҳбари масъул ҳисобланади.

Малака ошириш

ЗДРАВООХРАНЕНИЕ УЗБЕКИСТАНА

Малака ошириш

Жамғарма ҳисобидан хорижда малака ошириш (стажировка) ва қайта 
тайёрлашга юборилган мутахассисларнинг билим ва кўникмаларини 

амалиётга жорий қилиш 
26. Жамғарма ҳисобидан малака ошириш (стажировка) ва қайта тайёр-

лаш ўтаб келган ғолиб номзодларнинг (кейинги ўринларда – Танлов ғолиби) 
шартномаларни (контрактларни) белгиланган тартибда расмийлаштириши ва 
келгусида рўйхатга олиниши ҳамда ижро этиш учун кўрсатилган талаблар ва 
муддатларга мувофиқ Жамғармага тақдим этилиши лозим.

Таълим дастури тугалланганидан сўнг, Танлов ғолиблари шартнома (кон-
тракт) талабларига қатъий амал қилган ҳолда диплом, сертификат ёки бошқа 
ҳужжат нусхасини, шунингдек, таълим дастури бўйича фойдаланган адаби-
ётлар ва тарқатма материалларнинг электрон шаклини тиббиёт ходимлари 
фойдаланиши учун Вазирликнинг электрон кутубхонасига жойлаштириши 
учун Ишчи гуруҳига тақдим этади.

27. Танлов ғолибига мутахассислиги бўйича қуйидаги муддатда тўлиқ бан-
длик асосида узлуксиз ишлаб бериш мажбурияти юкланади:

а) малака ошириш таълим дастури бўйича – 3 (уч) йилдан кам бўлмаган 
муддатга;

б) қайта тайёрлаш таълим дастури бўйича – 5 (беш) йилдан кам бўлмаган 
муддатга.

28. Танлов ғолиблари малака ошириш (стажировка) ва қайта тайёрлаш 
ўтаб келган амалий, илмий-тадқиқот ишлари натижалари бўйича, ўз мутахас-
сислиги ва қўлга киритган замонавий билим ва кўникмалари бўйича мавзули 
малака ошириш курсларини ва маҳорат дарсларини ташкил этадилар.

29. Танлов ғолиби ўзлаштирган замонавий юқори технологияли диагно-
стика ва даволаш усулларини ўз ташкилотида татбиқ этади. Бунда ташкилот 
раҳбари уларга шарт-шароитларни яратиб беради.

Танлов ғолиби хорижий илмий-амалий анжуманларда маъруза билан 
иштирок этиши ва халқаро маълумотлар базасидаги етакчи илмий журнал-
ларда мақола чоп этиши, шу билан бирга, камида бир йил давомида Вазирлик 
томонидан ташкил этиладиган бошқа тадбирларда малака ошириш (стажи-
ровка) ва қайта тайёрлаш даврида тўпланган тажриба, олган билим ва кўник-
малари борасида ўз фикр ва мулоҳазаларини баён этади.

30. Танлов ғолиби узрсиз сабабларга кўра хорижий таълим, илмий ёки бо-
шқа муассасаларнинг таҳсил олувчиси сафидан четлаштирилган ёки Жамғар-
ма таълим дастурлари тугагандан сўнг у билан тузилган шартнома шартлари-
га мувофиқ Вазирликнинг давлат тиббиёт ташкилотлари ёҳуд давлат улуши 
мавжуд бўлган ташкилотларда меҳнат фаолиятини давом эттиришдан бош 
тортган тақдирда, Жамғарма томонидан уни ўқитишга сарфланган барча мо-
лиявий харажатлар Танлов ғолиби ва унинг молиявий кафиллари (юридик ва 
жисмоний шахслар) томонидан бирдамликда қоплаб берилади.

Апелляция
31. Ушбу Тартибга риоя қилинган ҳолда танловнинг ўтказилиши, шунин-

гдек, танлов билан боғлиқ бўлган бошқа масалалар бўйича шикоятларни 
кўриб чиқиш учун Ишчи гуруҳ қарори асосида апелляция комиссияси тузи-
лади.

32. Апелляция комиссиясига номзоднинг шикоят аризаси танлов натижа-
лари эълон қилинганидан сўнг ўн кун ичида топширилади.

33. Шикоят аризаси берилганидан сўнг Апелляция комиссияси аризани 
беш иш куни ичида кўриб чиқади ва тегишли қарор қабул қилади.

Якунловчи қоидалар
32. Жамғарманинг Кузатув кенгаши буюртмачилардан малака ошириш 

(стажировка), қайта тайёрлашга юбориш ва якуний ҳисоботлар юзасидан ки-
ритилган ҳужжатлар бўйича қўшимча маълумотларни сўраб олишга ҳақли-
дир.

33. Мазкур Тартибда кўзда тутилмаган муносабатлар Ўзбекистон Респу-
бликасининг амалдаги қонунчилик ҳужжатлари асосида ҳал қилинади.

34. Мазкур Тартиб талабларининг бузилишида айбдор бўлган шахслар қо-
нунчилик ҳужжатларида белгиланган тартибда жавоб берадилар.

Соғлиқни сақлаш тизимидаги давлат тиббиёт 
муассасаларининг ходимларини хорижда тайёрлаш 

ва қайта тайёрлаш, шунингдек, ўқитиш, малака 
ошириш ва тажриба алмашишни республикада 

ташкил этиш учун хорижий мутахассисларни жалб 
этиш бўйича номзодларни саралаш Тартибига

 1-илова

Хорижда малака ошириш (стажировка), қайта 
тайёрлаш бўйича ходимларни саралаш мезонлари

Умумий балл: 100 балл

1. Олий таълим олганлиги (диплом) 15*

1.1 Республика таълим муассасасида 5
1.2 Хорижий таълим муассасасида 10
2. Охирги уч йилда малакасини оширганлиги* 10*

2.1 Республика таълим муассасасида 5
2.2 Хорижий таълим муассасасида 5

2.3 Малака оширмаган 0
3. Хорижий тилни билиш даражаси 30*
3.1 Инглиз тилини билиши (сертификатга эга) 10

3.2 Инглиз тилини билиши (сертификатсиз) 5
3.3 Рус тилини билиши (сертификатга эга) 10
3.4 Рус тилини билиши (сертификатсиз) 5
3.5 Бошқа тилларни билиши (немис, француз, турк) 10
4 Тиббиёт ва фармацевт мутахассисининг меҳнат стажи 10*
4.1 5 йил 8
4.2 10 йилдан юқори 10

5. Конференция, семинар, вебинарларда маъруза билан қатнашиш (охирги 
бир йил) 35*

5.1 Халқаро конференция, семинар, вебинарларда 20
5.2 Республика конференция, семинар, вебинарларда 10
5.3 Иштирокчи сифатида (маърузасиз) 5

Жами 100

Соғлиқни сақлаш тизимидаги давлат тиббиёт 
муассасаларининг ходимларини хорижда тайёрлаш ва 
қайта тайёрлаш, шунингдек, ўқитиш, малака ошириш 

ва тажриба алмашишни республикада ташкил этиш 
учун хорижий мутахассисларни жалб этиш бўйича 

номзодларни саралаш Тартибига
2-илова

Республикага етакчи хорижий тиббиёт ҳамда илмий муассасалардан 
малакали мутахассисни жалб этиш бўйича мезонлар

Умумий балл: 100 балл

№ Мутахассислиги бўйича жамият, ассоциация аъзоси 10

1. Xirsh индекси 4 дан кам эмас 40

2. PhD 10
3. DSc 20

4. Топ 1000 лик ОТМда фаолият юритиши 20

Jami 100

*Соҳада хорижий мутахассисга эҳтиёж мавжуд бўлганда Ишчи гуруҳи қарори 
асосида таклиф этилади

.
Малака ошириш самарадорлигини ўрганиб бориш 

бўйича хорижда малакасини ошириш (стажировка), 
қайта тайёрлашдан ўтган мутахассисларнинг

ҲИСОБОТИ

Умумий балл: 100 балл

1. Тиббиёт ташкилоти номи
1.1 Мутахассиснинг Ф.И.Ш.

1.2
Малака оширган тиббиёт ва 

илмий муассасаси номи

1.3

Ўзлаштирилган юқори 

технологик тиббиёт 

диагностика, даволаш усули

2.
Мутахассиснинг билим ва кўникмаларини амалиётга 

жорий қилиш

2.1

Хорижда малакасини оширган ва стажировкадан 

ўтган мутахассиснинг билим ва кўникмаларини 

амалиётга жорий этиш, улар иштирокида:

30*

2.1.1 маҳорат дарсларини ташкил этиш (сони) 15

2.1.2
вебинарлар ва бошқа тадбирлар ташкил этиш 

(сони)
15

2.2

Ўзлаштирилган юқори технологик тиббиёт 

диагностика/даволаш усулини ўзининг 

ташкилотида татбиқ этиш

30*

2.2.1 юқори технологик тиббиёт диагностика (номи) 15

2.2.2 юқори технологик тиббиёт даволаш (номи) 15

2.3

Ўзлаштирилган юқори технологик тиббиёт 

диагностика/даволаш усулини ҳудудий тиббиёт 

ташкилотларида татбиқ этиш

40*

2.3.1 юқори технологик тиббиёт диагностика (номи) 20
2.3.2 юқори технологик тиббиёт даволаш (номи) 20

Жами 100

Изоҳ: мутахассис ҳисоботларни асословчи ҳужжатлари билан бирга топшир-
ганда бош мутахассис ҳисоботни қабул қилган деб ҳисобланади.

 Мутахассис
 ____________________________ _____________
 (Ф.И.Ш.) (имзо)
Муассаса раҳбари
 ____________________________ _____________
 (Ф.И.Ш.) (имзо)

Соғлиқни сақлаш тизимидаги давлат тиббиёт муассасаларининг 
ходимларини хорижда тайёрлаш ва қайта тайёрлаш, шунингдек, ўқитиш, 
малака ошириш ва тажриба алмашишни республикада ташкил этиш учун 

хорижий мутахассисларни жалб этиш бўйича номзодларни саралаш Тартибига  
4-илова

Мутахассисларни хорижий тиббий таълим, илмий ташкилотларга (марказлар, университетлар ва 
бошқалар) малака ошириш (стажировка) ва қайта тайёрлашга юбориш режаси

 

№

Фамилияси, 
исми, 
отасининг 
исми

Туғилган 
йили

Мутахас-
сислиги

Иш 
жойи ва 
лавозими

Хорижий 
тилни 
билиш 
даражаси

Малака ошириш ва 
оъқишнинг мақсади 
(асослаб бериш)

Ўқиш жараёни 
ўтказиладиган 
давлат, қабул 
қилувчи 
ташкилотлар

Стажировка 
давомийлиги

Стажировка учун талаб этиладиган 
маблағлар

Ку
ти

ла
ёт

га
н 

на
ти

жа
ла

р

(транспорт, яшаш, овқатланиш ва 
бошқа харажатлар ҳар бири алоҳида 
кўрсатилиши зарур)

Тр
ан

сп
ор

т

Ку
нл

ик
 

ха
ра

жа
ти

Я
ш

аш
и 

жо
йи

Ўқ
ув

 
ци

кл
ни

нг
 

тў
ло

в-
ко

нт
ра

кт
 

м
иқ

до
ри

 1 2 3 4 5 6 7 9 10 11

1              

2...              

Изоҳ. Стажировка учун талаб этиладиган маблағлар устуни маълумотлари даволаш профилактика ташкилотлар бухгалтерия ҳисоби ходимлари томонидан тўл-
дирилади

Келажагимиз эрталари 
бўлган азиз фарзан-

дларимиз тақдирига бўлган 
эътибор туфайли бугун “Янги 
Ўзбекистон”нинг нурли ман-
зиллари бунёд этилмоқда. 
Давлатимиз раҳбарининг ҳар 
бир бола келажагига бефарқ 
бўлмай, уларнинг соғу саломат 
униб ўсишлари учун яратиб бе-
раётган имкониятлари туфайли 
ота-оналарнинг давлатдан ро-
зилиги, шукроналиги ортиб 
бормоқда. Зеро, соғлом авлод 
– Ватан келажагидир. Бу йўлда 
амалга оширилаётган ислоҳот-
ларни бир сўз билан ифодалаб 
бўлмайди.

Президентимизнинг бево-
сита ташаббуси ва таклифлари 
билан ташкил этилган Бола-
ларни қўллаб-қувватлаш Жа-
моат фонди қисқа вақт ичида 
ижтимоий ҳимояга муҳтож 
болажонларни соғлом ҳаётга 

қайтариш ва уларнинг бекаму 
кўст униб ўсишлари учун кат-
та дастуриламал бўлди, дейиш 
мумкин. Давлат томонидан 
ажратилган маблағлар айни 
пайтда эҳтиёжманд оилалар-
нинг фарзандлари, чин етим-
лар, оғир касалликка чалинган 
ва ногиронлиги бор болаларни 
тиббий-ижтимоий қўллаб-қув-
ватлаш, жисмоний ёки психик 
ривожланишида нуқсони бўл-
ган болаларни таълим олишига 
кўмаклашиш, оғир хасталикка 
чалинган болаларни маҳаллий 
ва хориж клиникаларида да-
волаш, зарур дори воситалари 
билан таъминлаш каби хайрия 
тадбирларига йўналтирил-
моқда. 

Самарқанд вилоятидаги 
кўп тармоқли болалар тибби-
ёт марказида  ташкил этилган 
мазкур акциядан кўзланган 
асосий мақсад ҳам Жамғар-

манинг тиббий дастурларига 
асосан оғир ташҳисли бемор 
болаларни даволаш, бепул до-
ри-дармон воситалари билан 
таъминлаш, улар саломатли-
гини мунтазам тиклаш бориш, 
пировардида операция қили-
нишига зарурат бўлган бемор 
болаларда мураккаб операция 
амалиётларини ўтказишдан 
иборатдир.

Акциянинг биринчи куни 
вилоят болалар кўп тармоқли 
тиббиёт марказида ўз ишини 
бошлади. Унда вилоятнинг 
барча туманларидан 650 га 
яқин эҳтиёжманд оила фарзан-
длари ва уларнинг ота-оналари 
ташриф буюрдилар. Биринчи 
босқичда барча болалар чуқур-
лаштирилган тиббий кўрикдан 
ўтказилди. Пойтахтдан келган 
тажрибали мутахассислар то-
монидан ҳар бир болага алоҳи-
да эътибор қаратилди. Бирин-
чи куннинг ўзида 346 нафар 
болага бирламчи тиббий-кўрик 
амалга оширилди. Жумладан, 
отоларинголог (64), пластик 
хирург (41), окулист (54), кар-
диолог (69), травматологи-
я-ортопедия (74), хирург (62), 
невропатолог (58) йўналишида 
мурожаат қилувчилар сони кўп 
бўлди. Аксарият беморларга 
шу ернинг ўзида консультаци-
ялар берилди. Ҳолати мурак-
каб деб баҳоланган бемор бо-
лажонларни вилоят миқёсида 
операция қилиш чоралари ҳам 
кўрилди. 

Таъкидлаш жоиз, ушбу “Эз-
гулик манзили” лойиҳаси илк 
маротаба 2022 йилда бошлан-
ган бўлиб, 2023 йил давоми-
да барча вилоятларда ташкил 
этилди. Туман ҳокимлиги, кенг 
жамоатчилик ва саховатпеша 
инсонларнинг кўмаги билан 
бир нечта эҳтиёжманд оила 
фарзандларининг бепул давола-
ниши учун қулай имконият яра-
тилди. Март ойида Сурхондарё 
вилоятида бўлиб ўтди. 

Агарда буни рақамларда таҳ-

лил қиладиган бўлсак, ўтган 2 
йил ичида “Эзгулик манзили” 
акцияси доирасида Республи-
камизнинг барча вилоятла-
ридан 7639 нафардан ортиқ 
болалар тиббий кўрикдан ўтка-
зилди, 1070 нафар ўша ернинг 
ўзида операция қилиниб, улар-
ни реабилитация қилиш чо-
ра-тадбирлари уюшган тарзда 
юртимиз ва хорижлик шифо-
корлар иштирокида амалга 
оширилди.

Акциянинг иккинчи куни 
вилоят болалар кўп тармоқли 
тиббиёт марказида давом этти-
рилди. Биринчи босқичда бар-
ча болалар чуқурлаштирилган 
тиббий кўрикдан ўтказилган 
бўлса, қолган кунлари шу ер-
нинг ўзида операция амали-
ётлари ўтказилди. Ижтимоий 
ҳимояга муҳтож болаларнинг 
ота-оналари эса бу мурувват 
ёрдамидан мамнун бўлмоқда.

Давлатимиз раҳбарининг 
бевосита ташаббуси билан 
ташкил этилган Болаларни 
қўллаб-қувватлаш Жамоат 
фондига эндигина 3 йил тўл-

ди. Ўтган давр мобайнида ре-
спубликамизнинг кўпгина ҳу-
дудларидан тиббий-ижтимоий 
ёрдамга муҳтож болажонларга 
хайрия ёрдамлари, операция 
харажатлари тўлиқ қоплаб бе-
рилди. Ҳозир ўтказилган акция 
доирасида ҳам Жамоат фонди 
томонидан нафақат болаларни 
операция қилиш, балки уларни 
соғломлаштириш, зарур дори 
воситалари билан таъминлаш 
каби харажатлар ҳам тўлиқ қо-
плаб берилмоқда.

Ўтган 6 кун мобайнида 760 
та тиббий-кўрик, 174 та вилоят 
шароитида операция амалиёт-
лари ўтказилди, 44 та болага 
республика клиникаларида са-
ломатлигини тиклаш учун йўл-
ланмалар берилди, 24 та болага 
Республика даражасидаги бо-
лалар шифохонасида операция 
учун юборилди. 6 нафар бола-
ни хориж клиникаларида даво-
лаш учун тавсиялар берилди, 
22 та болани хориж мутахас-
сисларини жалб этган ҳолда 
улар саломатлигини тиклаш 
чоралари кўрилади.

ТИББИЙ АКЦИЯ

“ЭЗГУЛИК МАНЗИЛИ”  АКЦИЯСИ САМАРҚАНДДА
Болаларни қўллаб-қувватлаш Жамоат 

Фонди томонидан Саамарқанд вилоятида 
истиқомат қилувчи эҳтиёжманд, кам 
таъминланган, оғир шароитга тушган 
оилалардаги бемор болаларга консультатив ва 
ихтисослаштирилган тиббий ёрдам кўрсатиш 
мақсадида навбатдаги “Эзгулик манзили” 
хайрия акцияси ўтказилди. Бу акцияга Тошкент 
педиатрия тиббиёт институти клиникасининг 
тажрибали мутахассислари жалб этилди.

Эътирофлиси, Жамоат Фонди томонидан нафақат юртимиз, 
балки хорижий клиникалар билан ҳам ҳамкорлик меморандумла-
ри имзоланган. Бу келишув доирасида ҳам қатор ижтимоий-тиб-
бий лойиҳаларини амалга ошириш кўзда тутилган. Ҳозирда 90 
нафар бемор болалар хорижнинг нуфузли клиникаларида давола-
нишди. Албатта, бу каби ижтимоий акцияларнинг доимий ра-
вишда ўтказилаётганлиги бемор болажонларни тўлиқ даволаш, 
уларни тенгдошлари каби соғлом ҳаётга қайтариш йўлидаги эзгу 
амаллардан бири ҳисобланади.

Бунёдбек АМИРОВ, 
журналист.

Малака ошириш

ЗДРАВООХРАНЕНИЕ 
УЗБЕКИСТАНАO'ZBEKISTONDA

SOG'LIQNI SAQLASH
т.me\оʼzbekistondasogʼliqnisaqlash

Конгрессда хирургия-
нинг турли йўналишла-

ри бўйича Марказий Осиёнинг 
Қозоғис тон, Қирғизистон, То-
жикистон давлатларидан ҳамда 
Жанубий Корея, Мўғулистон, 
Туркия ва Россиядан 300 га яқин  

тажрибали ва ёш олимлар  ишти-
рок этишди. Анжуманда уль-
тратовуш текширув усуллари-
дан замонавий хирургияда кенг 
фойдаланиш имкониятлари ҳар 
томонлама таҳил қилиниб, олим-
лар ўзаро тажриба алмашишди.

Маърузалар ультратовуш тек-
ширувидан хирургик беморларни 
даволашда, хирургик тактикани 
белгилаш ҳамда хирургик усул-
ларни бажаришда ультратовушни 
қўллаш борасидаги янги ишлаб 
чиқарилган илмий ишларга 
қаратилди. Илмий анжуманда 
Осиё ультратовуш хирурглар 
ассоциацияси (Asian Surgical 

Ultrasound Society – ASUS)
нинг президенти, профессор 
Ил Ёнг Парк, Корея ультрато-
вуш хирурглар ассоциацияси 
президенти Ким Ҳюн Чёл, Мар-
казий Осиё хирурглар ультра-
товуш хирурглар ассоциацияси 
(СASUS 2024)нинг президен-
ти Пуревбаатар Бат-Иреедуи, 
Ўзбекистон ульт ратовуш хи-

рурглар ассоциацияси (USUS) 
президенти, профессор Баҳо-
дир Сафоев маърузалар билан 
иштирок этишди.

Таъкидлаш жоизки, бундай  
илмий анжуманлар соҳа риво-
жи учун катта тажриба макта-
би сифатида жуда муҳим аҳа-
миятга эга.

t.me/buxorouz_official

Куни кеча Абу Али ибн Сино номидаги Бухоро 
давлат тиббиёт институтида Ўрта Осиё 
ультратовуш хирурглар ассоциацияси (Central 
Asian Surgeons Ultrasound Society – СASUS 
2024) нинг биринчи конгресси ўтказилди.

Мазкур мадраса Бибихоним жоме масжидининг 
қаршисида жойлашган. Сарой Мулк хоним қурдирган 
мадраса XIV аср охири ва XV аср бошларида 
Самарқанддаги мадрасалар орасида улкан ва 
маҳобатлилиги жиҳатидан ажралиб турган.

ТИББИЁТ РИВОЖИ УЧУН КАТТА ТАЖРИБА

БИБИХОНИМ МАДРАСАСИ ҲАҚИДА БИЛАСИЗМИ?

ХАЛҚАРО ИЛМИЙ  АНЖУМАН              

ТАРИХ ВА ҲАҚИҚАТ             

Ўзбекистон Республикаси Соғлиқни сақлаш ва-
зирлиги жамоаси Сирдарё вилояти соғлиқни сақлаш 
бошқармасининг собиқ бошлиғи   

Рустам ЮЛДАШЕВнинг 
вафоти муносабати билан унинг оила-аъзоларига 

чуқур ҳамдардлик билдиради. 

Тошкент вилояти кўп тармоқли тиббиёт маркази 
жамоаси марказнинг бош шифокори Бахтиёр 
Қосимовга  акаси 

Шуҳрат ҚОСИМОВнинг 
вафоти муносабати билан чуқур таъзия изхор эта-

ди.

Тошкент вилояти соғлиқни сақлаш бошқармаси-
нинг биринчи ўринбосари Жаҳонгир Асатуллаевга 
муҳтарама волидаси 

Тупанисо ая КАРИМОВАнинг  
вафоти муносабати билан чуқур ҳамдардлик бил-

диради.

Мадрасага замонаси-
нинг етук мударри-

слари тайинланиб, улар толиби 
илмларга диний ва дунёвий 
илмлардан дарс берганлар. Са-
рой Мулк хоним мадраса то-
либи илмларининг аҳволидан 
тез-тез хабар олиб, уларга ҳо-
мийлик қилиб туради. 

Бибихоним жоме масжиди 
(Амир Темур жоме масжиди) 
– Самарқанддаги давлат му-
зейи-қўриқхонаси тизимидаги 
маданий мерос обидаси ҳи-
собланади. Масжидни қурган 
уста ва меъмор номлари но-
маълум. Масжид ҳовлисининг 
саҳни 63,х76,0 бўлиб, тўрт 
томондан равоқ ва пештоқлар 
билан ўралган. Унинг умумий 
саҳни 167х109м, бурчаклари-
да баланд миноралар бўлган. 

Зилзилалар таъсирида аста-се-
кин емирилиб, вайрон бўлган, 
фақат шимоли-ғарбий минора-
нинг пастки қисмигина сақла-
ниб қолган, баландлиги 18,2м. 
Пойдевори ҳарсанг тошдан, 
деворлари пишиқ ғиштдан 
ишланган.

Масжиднинг бир-бири би-
лан боғланган олтита меъмо-
рий бўлаклари сақланиб қол-
ган. Булар ҳовлининг тўрида 
меҳробли ва баланд пештоқли 
бино, икки ёнида унинг кичик 
нусхаси, пойида масжиднинг 
иккига бўлинган пештоқи ва 
шимоли-ғарб томонда минора-
дир. 

Масжиднинг киравериши-
да пештоқнинг юқори қисми 
1897 йилги зилзила пайтида 
қулаган (қолган қисмининг 

баландлиги 33 м, кенглиги 46 
м). Пештоқ маҳобатли бўлиб, 
ўртасида кенглиги 18,8 метрли 
равоқ бор. Ён томонларидаги 
миноралар пештоқдан баланд. 
Пештоқнинг ички томонидан 
кичикроқ (иккинчи) равоқ ўр-
нашган. Унда ўйма мармар ҳо-
шияли дарвоза бўлган. Унинг 
устидаги лавҳада масжиднинг 
қурилгсан йили ва Амир Темур 
шажараси ёзилган (1897 йилги 
зилзилада катта пештоқ равоғИ 
қулаб тушган). Қўш табақали 
дарвоза етти хил металл қотиш-
маси”ҳафти жуш”дан ясалган 
(кейинчалик йўқолиб кетган). 
Пештоқнинг ён қанотларида 
иккита айланма зина бўлган. 
Зинадан юқорига – кунгура 
равоқли майдончага чиқилиб, 
ундан минорага ўтилган. Пеш-
тоқнинг кенг юзаси жилвали 
кошинлар, рангбаранг, қалқон 
шаклидаги нақшлар билан без-
атилган. Пештоқнинг сақланиб 
қолган қисми ёрилиб, девор-
дан ажралиб қолган. Масжид-

нинг асосий (меҳробли) бино-
си Амир Темур замонасининг 
меъморий услублари ҳақидаги 
тўлиқ тасаввур беради. Шара-
фиддин Али Яздининг “Агар 
осмон гумбази бўлмаганда 
масжид гумбази оламда ягона 
бўлар эди”, деган муболағаси 
бежиз эмас. 

1868 йилда Россия подшо-
си қўшинлари Самарқандни 

қамал қилганда Бибихоним 
масжиди мадрасаси тўп ўқидан 
вайрон бўлган. Вайрона ҳолда 
бўлса ҳам масжиднинг меъмо-
рий шакллари, серҳашамлиги, 
безакларининг нафислиги би-
лан киши диққатини жалб қи-
либ келган.

Тимур БОЛТАЕВ,
Регистон ансамблининг 

кўргазма зал мудири.


